
1. Njeriu dhe fjala e tij

Né kohén toné zakonisht nuk shkruhet mbi natyrén dhe cilésité e njé shkrimtari,
sikundér veprohej né shekullin e kaluar. Vepra artistike ka ekzistencén e vet dhe éshté
genie gé jeton shkoqur autorit té saj. Mbase éshté miré pse veprohet ashtu meqé, sikur
veprat té trajtoheshin varésisht prej karakterit té autorit té tyre, atéheré shumé proza e
poezi do té duheshin flakur pér shkak té natyrés sé krijuesve té tyre. Megjithaté, kritika
letrare éshté fatlume kur zbulon té identifikuar bukuriné e karakterit t€ njeriut rne
bukuriné e veprés sé tij. Njé mishérim i tillé ideal i veprés artistike me krijuesin e saj
gjendet ndérmjet Naim Frashérit si njeri dhe Naim Frashérit si poet. Ajo gé té magjeps
pérpara kétij poeti éshté madhéshtia morale e natyrés sé tij; ajo gé té bén ta duash veprén
e tij pérgjithmoné éshté prezenca imanente e njeriut, e humanistit, né secilén fjali té
shkruar; ajo gé té bén té kesh respekt té pakrahasueshém ndaj profilit té tij njerézor dhe

kreativ éshté gatishméria e tij té flijohet pér té mirén e njeriut, pér progresin e tij.

S’ka dyshim se njé analizé e kétillé mund té té shpjeré né grackat e pozitivizmit,
porse kénagésia e njohjes sé njeriut e shpaguan rrezikun. Shembulli i Naimit disi té bén té

besosh, edhe pse s’éshté gjithmoné ashtu, se vetém njeriu i madh moralisht mund té béjé



vepra té médha pér njeriun. Prandaj té kérkosh ndonjé vijé karakterologjike té njé njeriu

té tillé nuk éshté puné e koté: duke kuptuar njeriun mund té kuptosh edhe veprén e tij.

Ka digcka gé veprén e Naim Frashérit e bén té pamortshme, digka gé e shpéton prej
hicit dhe harresés edhe njeriun, edhe veprén e tij té shkruar, pérkundér mohimit té
cuditshém té Faik Konicés. Kjo digka nuk éshté vetém vlera artistike e saj, por, mé tepér,
roli prej prisi i Naimit né shumé fusha té krijimtarisé soné shpirtérore. Zulma e merituar e
Naimit i dedikohet mé tepér gjerésisé sé tij kreative se sa thellésisé artistike té shkrimeve.
Sikur t& me rendoheshin shkrimtarét tané té deritashém vetém simbas kriterit té vlerés
estetike té veprave té tyre, do té vérehej se vendi i Naimit ika ndérruar nén presionin e
imponimit t€ emérave té rinj sidomos té prozatoréve té tanishém. Por, megjithaté, ai
mbetet né ballé té letérsisé soné. Kété paradoks e shpjegojné rolet e shumta dhe
dimensionet e tij kreative, misioni i larté qé ka kryer né gastet mé vendimtare té historisé
soné moderne dhe ndikimi i madh gé ka ushtruar mbi krijuesit e rinj dhe mbi téré

kulturén kombétare.

Naim Frashéri éshté artist dne humanist. Eshté njeri i shkriré si giriu né puné pér
té mirén e njeriut. Né shumé sfera té krijimtarisé shpirtérore tek ne ai éshté i pari dhe
breznité e ndiejné dhe e diné téré domethénien e larté té veprés e té punés sé tij. Akti i
jetés dhe i veprés sé tij jané njé: kjo éshté bukuria mé e madhe e shémbélltyrés sé tij prej
njeriu e artisti. Té jeté dikush njékohésisht themelues i letérsisé moderne té njé populli, té
jeté themelues i gjuhés sé tii letrare, té jeté mendimtar, iluminist e pedagog i tij, té jeté ai

qé orvatet té japé recetat e pérparimit té tij — kjo s’éshté merité e vogeél, gé mund té lihet



pa u véné né spikamé. Naimi disi sintetizon mbaré pérpjekjet historike té popullit toné.
Racionalizmi dhe iluminizmi i tij, né té vérteté, jané ajo hallka e domosdoshme qé vihet
ndérmjet rropatjeve politike té Lidhjes sé Prizrenit dhe mbaré vlimeve shpirtérore té
popullit shqgiptar. Veprimtaria e tij letrare éshté, né pajtim té ploté me atmosferén e
pérgjithshme shoqérore dhe nése Lévizja e Prizrenit déshton si lévizje politike, Naimi
éshté ai gé né planin e super-strukturés e vazhdon i pari me aq vendosméri misionin e saj.
Ndikimi i tij mbi ndérgjegjen e njerézve éshté i pamatur dhe zgjat deri né prakun e
Revolucionit socialist. Si krijues, deri sot ai éshté i vetmi gé do té hynte edhe né historiné
e mendimtaréve tané, edhe né historiné e letérsisé. S’ka dyshim se Naimi éshté vetém
poet origjinal e iluminist i vetédijshém, kurse filozofia, etika e pedagogjia e tij jané té
selitura pa sistem, pa faré bazash shkencore, pa ambicje kreative. Elementet didaktike,
padyshim, e démtojné kualitativisht poeziné e tij; mirépo, shikuar né varési prej
aktualitetit shogéror ushtrojné ndikime pozitive dhe e zgjerojné efektin praktik, duke

shtuar ashtu edhe réndésiné e rolit t&€ Naimit né historiné toné.

Naim Frashéri e fillon veprimtariné letrare né cerekun e fundit té shekullit té
kaluar, atéheré kur romantizmi si drejtim letrar ishte né térheqgje e sipér. Prej té gjithé
ithtaréve té kétij drejtimi letrar, vetém Ygo e pasonte me ngulmé, si né teori ashtu edhe
né praktiké, até rrugén e filluar. Asokohe né lamen e poezisé ishin béré ndryshime
rrénjésore mbas emrave té Nervalit, Bodlerit, Rembosé, Verlenit e Malarmesé. Letérsia
shqipe, ndérkag, zhvillohej ndamas kétyre rrjedhave poetike, ashtu sikundér
zhvilloheshin shkoqur tyre edhe letérsité kombétare té popujve té tjeré té robéruar e té

pércaré. Né té vérteté nuk mund té béhet fjalé pér ndonjé zhvillim simultan té ideve



letrare népér vende té ndryshme, pikérisht népér vende té lira dhe té robéruara, kur dihet
se kushtet historike dhe niveli i pérgjithshém i zhvillimit shogéror e kulturor ndikojné
edhe né letérsing, ashtu si¢ ndikon edhe ajo né to. Edhe sikur té kishte njohuri té mjafta
pér poetikén e re europiane, Naim Frashéri prapé nuk do té mund té ishte tjetér pérpos ai
gé éshté: krahas poetit edhe iluminist. Vetédija e tij don té komunikojé me vetédijet e
tjera nacionale dhe ai ua nénéshtrcn impulset e veta kreative imperativeve historike

kombétare.

Taman né momentin mé té nevojshém Naimi shfaget si njé fugi gé vé né lévizje
ndérgjegjen kombétare té shqiptarévet té shkoqur gati prej genies sé tyre kombétare. Ai
shfaget si sinteze e fjalés sé shkruar dhe e orvatjevet praktike né frymén e Lidhjes sé
Prizrenit. Eshté e sigurté se né letérsing toné kurré s’jané bashkuar ashtu idealisht mendja
e garté dhe ndjenja e flakét, etika e barté dhe vetédija e zgjuar, déshira e pashuar dhe
durimi vetémohues, vullneti i celikté dhe gatishméria e sakrifikimit. Kurré njé poet
s’éshté nisur ashtu vetédijshém rrugés si vetémohimit pér hir té njé géllimi té shenjté. Sé

kéndejmi, edhe Fjalét e Qiririt:

Né mest tuaj kam géndruar
E jam dyke pérvéluar,

Qé t’u ap pakéze drité,
Naténé t’u a bénj dité.

Do té tretem té kullohem,

Té digjem té pérvélohem,
Qé t’u ndrinj mir’e té shihni,

Njéri tjetérin té njihni.



Pér ju do té rri té tretem,

As njé ciké té mos mbetem...

flasin pér njé flijim té tillé té vetédijshém dhe jané program i tij artistik e moral: program
i larté dhe i shtrenjté me té vérteté. 1 sémuré prej armikut karakteristik e mé té madh té
poetévet: prej tu-berkulozit, mandej prej cermés, i sémuré edhe né laring, Naimi nuk mori
frymézime prej fatkegésivet subjektive, por prej fatkegésisé kombétare. Me fuqiné e
moralit dhe té ndérgjegjes sé vet, ai e tejkaloi individualizmin pér hir té njé kauze mé té
larté. Nuk éshté vetém vepra e shkruar déshmi e madhéshtisé sé tij njerézore:
bashkékohasit thoné se edhe jeta e tij e pérditshme éshté vepér tjetér poashtu e madhe:
shtépia e tij ishte, si té thuhet, tege e té gjithé liridashésve qé pérpigeshin pér pavarésiné e
atdheut; ata aty frymézoheshin, mésonin dhe mirrnin kurajo pér té vazhduar orvatjet e
veta patriotike; ata shihnin se kishin prej kujt t& mésonin dhe prej kujt t¢ mirrnin kurajo:
z€ri 1 Naimit si poet, si vizionar, si humanist kishte marré dhené e tij. Naimi c¢faré e
kuptojmé ne sot nga vepra éshté shfagje e atij njeriu gé u ndante udhézime vizitoréve. E
si mund té ndikojé njé njeri tek tjetri né qofté se fjala dhe vepra e tij nuk jané té
identifikuara! Tomas Karlajli ka théné: “Poeti nuk mund t’u sjellé porosi té tjeréve né
qofté se nuk éshté veté mé tepér njeri se ata”. Ndérkaq, Marksi e ka shpjeguar edhe mé
bukur kété mendim kur ka théné: “Né qofté se déshiron té ushtrosh ndikesé mbi njerézit e
tjeré, duhet té jesh njémend njeri gé nxit dhe pérparon té tjerét. Cdo géndrim i yti ndaj
njeriut — e edhe ndaj natyrés — duhet té jeté manifestim i caktuar i jetés sate reale

individuale, gé i pérgjigjet objektit té vullnetit ténd”. Naim Frashéri ishte i tillé.



Ne sot na duken té kufizuara dhe anakronike disa prej piképamjeve té Naimit;
disa prej tyre jané njémend té tilla edhe né pérgasje me kohén e tij e me nivelin e
zhvillimit kulturor e shkencor té shogérisé europiane. Persé, mendimet e tij u
pérgjigjen atyre té cilévet ua dedikon ai dhe jané njé hap i gjaté pérpara né até gjendje
historike e shoqérore. Edhepse jetonte né Stamboll, né zemrén e shtetit mé té
prapambetur feudal té asaj kohe, Naimi me mend dhe me zemér ishte prore né atdheun e
tij, né vendin e shkelur e té robéruar, né até vend mé té pra-pambetur se ¢’ishte ai ku ishte
vendosur thuaja pérdhunisht. Ai shkruante pér bashkévendésit e paarsimuar, pér vendin e
pashkolla, pa kulturé, pa ekonomi, pa té drejta fjale e pune té liré. Poezia e tij synonte
ndryshimin e késaj gjendje me iluminizém, ndaj mruhej me didaktizém dhe moralizime

gé sot ia ulin vlerén letrare.

Eshté e dijtur se njé shkrimtar nuk trajtohet népérmjet té asaj qé ka mundé té japé,
po vetém pérmes asaj gé ka dhéné: askend nuk e interesojné potencialet e pashfrytézuara,
por sajiMet e nxjerruna né dRité. Kétu, ndérkag, akoma po flitet pér njeriun dhe varésiné
e veprés nga natyra e karakteri i tij human gé vareshin e kushtézoheshin nga nevojat mé
vitale té shogérisé shqgiptare. Naimi fare lehté do t€ mundé té ishte mé tepér “i vetes” se
sa i shogérisé, porse morali i larté dhe pérgjegjésia shogérore e shpiejné rrugés sé géllimit
historik. Sé kéndejmi, poezia e tij shkruhet né radhé té paré qé té ushtrojé efektin e duhur
dhe éshté poezi tendencioze, si thuhet sot. Ai shpesh shkruan jo si e don imperativi i tij
subjektiv, por si e don domosdoja historike — shogérore. Po té shtrohet nji paralele
ndérmjet katér vepravet kryesore té Naimit: Historisé sé Skénderbeut, Qerbelasé, Bagéti

e Bujqésisé dhe Luleve té Verésé, do té shihet se vepra e fundit, e vegcmas me njé pjesé té



vjershave té saj, kualitativisht géndron larg té tjerave pikérisht me frekuencat shpirtérore
té poetit t& shfaqura pérmes njé lirizmi té shquar. Shkaku éshté i qgarté: vetém né kéto
poezi Naimi kryesisht e liron fjalén prej patetikés, retorikés e didaktizmit gé pér hir té
nevojés, ia pérshkojné veprat e tjera. Kétu ai éshté i liré dhe fjalés sé vet poetike i jep
dimensione mé té gjera. Naimi do té shkruante akoma vepra me aso gjerésie emocionale,
me asi intensiteti artistik, me aso thellésie meditative sikur t& mos shtréngohej nga ato
kérkesat e jashtme gé e drejtojné Unin e tij moral t’u pérulej me aqg gejf, me aq pasion e
pérkushtim. E vérteta mé e madhe mbi Naim Frashérin pérmblidhet né ato fjalét e
Dhimitér Shuteriqit, i cili thoté se ai nuk ka pasur kohé t’i daltojé veprat e veta; por ai
s’ka pasur kohé as té zgjérojé sferat kreative, té pasurojé opusin Kkrijues me ide e
realizime té reja. Ai nuk ka pasur kohé, gé duke i pérpunuar té thellojé domethénien e
tyre. Eshté e drejté prandaj edhe té thuhet se jeta e tij né njéfaré ményre nuk i shérben

bukurisé artistike sa luftés pér pavarésiné e vendit me anén e fjalés letrare.

Sic e dimé, Naimi nuk ka punuar aq gjaté dhe s’ka gézuar liri prej ndérgjegjes sé
vet gé té shkruajé si té dojé e ¢’té dojé. Dy momente e kané kufizuar radiusin e tij krijues
né piképamje té kualitetit e té kuantitetit té veprave: sémundja dhe pushteti otoman.
Kundér té dy kétyre armiqve ai ka luftuar vetémohueshém, duke ecur zgripit té vdekjes
nga té dy anét. Ky rrezik né té cilin ndodhej pareshtur e lartéson edhe mé tepér veprén e
Naim Frashérit si njeri. Kufizimet fizike e politike ai i ka asgjésuar me gatishmériné e
flijimit té vetes pér hir té zgjimit t€ vetédijes sé bashkatdhetaréve té vet, pér hir té
shndérrimit té fjalés né armé pér celjen e rrugés sé lirise dhe té sgarimit té pozités

historike té popullit. Si i tillé, Naimi me veprén e vet éshté kaptina mé e gjeré e letérsisé



shqipe, kaptina sé cilés ngado t’i afrohesh té magjeps me pérkushtimin dhe zjarrin e fjalés
sé shénuar né té. Té punojé dikush né tamén e shtetit kundér té cilit lufton, té b&jé ¢cmos
pér té zgjuar popullin e vet kundér atij shteti dhe té jeté njé udhéheqés shpirtéror, njé pris
kulturor i popullit deri né vdekje, e edhe mbas saj, kjo éshté vepér e madhe, e sendértuar
ndér rrezige edhe ma té médha. Té thuhet se késaj ia doli né skaj me sukses vetém njé
krijues i kalibrit té tij &shté e tepruar, por té thuhet se késaj ia doli né krye vetém njé njeri
I karakterit e i virtyteve té tij, duket se kjo éshté mé e vérteté. Marksi, thoné, s’kishte
armig. Po kjo mund té pohohet edhe pér Naim Frashérin. Ai éshté natyré e njeriut té buté,
skofiar, pérdéllimtar. Elementi i tij njerézor éshté né té vérteté virtyti mé i larté gé mund
té keté genia shogérore e njeriut. Para tij kapitulonte ¢do ves, ¢cdo nakar, ¢do ndjenjé
johumane. Ai té asimilonte me bukuriné morale té natyrés sé tij. Ja se si e pérshkruan
Sevasti Dako takimin me Naimin: “Para se té afrohemi, disa nga kéta (bashkébiseduesit e
Naimit — RQ) mé heqin vérejtjen, po ma tepér njé prej syresh, i cili ndonése ishte mé
shtat t&é mesme edhe i imét, po kishte njé fytyré fort té€ geté edhe té pershkruaré me ato
sentimente té larta, té cilat vetém njé vjershétor i lindur munt t’i keté. Syt’e tija plot zjar,
gé munt té djegé vetém né zemér té atij atdhetari gé asht i kthjellét dh’i vérteté. Té gjitha
kéto té pérmbledhura, i jepnin fytyrés sé tij njé pamje intelektuali té cquar; ishte njé
magnet dashurije! Si u pérshéndéshmé me té gjith, Naimi mé afrohet edhe pasi mé
pérshendoshi edhe mé uroj edhe njé heré mé tha kéto fjalé, té cilat edhe jané té gjalla né
zemér t’ime; fjalé, gé tronditné shpirtin e té gjithéve qé i dégjuan; fjalé plot enthuziasm

edhe flaké, gé derdheshin prej njé zémbre plot ideallésh té nalta:



“Motré..., pengime edhe trazime té shuma edhe t€ médha do té kini né kété udhé
gé Kkini nisur, por si njé Shqiptare trime té gjitha i ke pér té kapérxyer. Té gjitha ato cupa
e gra gé do té vijné nén hijen ténde i frymézo me ideallé té nalta e té vérteta, qé té
harrijmé njé qytetérim té vérteté, edhe késhtu t’a béjmé edhe brezin toné té pushtojné
gjith ato virtuta dashurije, vlazérije, atdhetarije dhe bashkimi qé karakterizonin kchérat e

Skénderbeut”.

Sikundér mund té shihet edhe nga veprat e tij, Naimi kishte njé kulturé solide
letrare e shkencore. Eshté fare lehté té konstatohet se ai njihte Danten, Spinozén,
Lajbnicin, Darvinin, Shatobrianin, Lamar-tinin, Ygon, Géten e, sidomos shkrimtarét e
filosofét arabé, persiané, greké e romaké. Mirépo, simpatiné mé té madhe ka ndaj
iluministéve francezé: Volterit, Rusoit, Didros, Helveciusit. Réndom edhe pér shkrimtarét
mund té pérdoret ajo thénia e popullit: “Mé thuej me ke rri se té tregoj kush je ti”. S’ka
dyshim se Naimi nuk jep mendime plotésisht origjinale filosofike e iluministe, porse ai
bisedon né heshtje me humanistét mé té médhenj té njerézimit, e, ¢’éshté mé rne réndési,
ai ka afinitet té shquar pér piképamjet progresive té iluministévet. Si mendimtar ai éshté

eklektik, éshté utilitarist, por né kété utilitarizmin e vet éshté humanist i pashoq.

Vetém vargjet mé té bukura té Naimit jané té lecitura theksit edukativ e iluminist.
Lexuesi do té duhej té hudhej gati njé shekull mbrapa pér té kuptuar realitetin e kohés sé
tij, marrédhéniet shogérore, e posacérisht imperativin e clirimit kombétar, gé kushtésojné
njé sinkretizim té tillé t& poezisé dhe té iluminizmit. Né vizionin e tij ka vend vetém pér

njeriun e ndérgjegjshém e té ngritur dhe ai bén ¢mos gé té ndértojé njé njeri té tillé; sikur



njeriu té ishte ¢faré e kérkonte Naim Frashéri, bota do té ishte e lumtur me njerézit e vet.
Misionin e poetit ai nuk e merr si shprehje té ndjenjés autarkike; mé paré e konsideron si
misionin human gé té tjerévet ua hap dyert e ardhmérisé mé té bukur. Ai me fjalén e vet
don té té mésojé, té té béjé taman njeri, té té tregojé rrugén e progresit pér té gené i
barabarté me té gjithé popujt e tjeré evropiané. Duke té mésuar ai don té té clirojé se,

simbas tij, vetém njeriu i ditur éshté i afté té clirohet.

Naimi nuk sjell herét shenjat gé do té tregonin rrugén e tij té pastajshme. Krejt
¢’merr prej fémijérisé jané: pak njohuri religjioze, shéndeti i lig gé do ta pércjellé deri né
vdekje si dhe kujtimet e ditéye té kaluara né vetmi. Naimi éshté shkrimtar gé zgjohet
duke njohur dhe kuptuar historiné e botés dhe té popullit té vet dhe, mé konkretisht, vjen
duke u formuar krahas baticave e zbaticave shogérore té popullit té vet. Askush mé bukur
se ai, madje-madje as i véllau Samiu, gé éshté njé si ideolog teorik i lévizjevet politike té
shqiptarévet asokohe, nuk e ka kuptuar ashtu qartazi se ¢’i duhej njeriut té 1€né aq shumé
mbrapa né skenén e shogérisé evropiane. Edhe kur éshté religjioz — kéte mé tepér ia
kérkon situata konkrete shogérore se sa afiniteti subjektiv; edhe kur éshté iluminist —
kété ia kérkon situata kulturore; edhe kur éshté pedagog — kété ia kérkon gjendja
arésimore. Vepra e Naimit shkruhet pse i duhet popullit mu né ato caste, shkruhet pér té
komunikuar, pér té ngritur e arsimuar. Naimi nuk éshté revolucionar né kuptimin gé ka
sot kjo fjalé, por pér kohén e tij kryen njé mision vértet revolucionar. Ai nuk i jep armén
fizike masés sé gjeré, por i jep armén moderne e kulturore, e arma e tij éshté mé efikase,
shumé e kérkuar dhe e domosdoshme asokohe. Hapi i paré i tij éshté forcimi i vetédijes

kombétare dhe i ndjenjés liridashése, i krenarisé pér té kaluarén e lavdishme, njohja e



virtytit dhe genies kombétare; hapi i dyté éshté arsimi, hapja e rrugés gé té shihen faktet e
njémendéta té asaj té kaluare; hapi i treté éshté zhdukja e mospajtimeve fetare dhe ngritja
e kauzés nacionale mbi vetédijen religjioze. Me njé fjalé: Naim Frashéri e pérgatit njeriun
shpirtérisht pér ndryshimet gé duhej té pasojné dhe gé koha i solli. Pérpjekjet e tij né kété
piképamje jané prometeike dhe nuk ngelin pa rezultate. Kryengritésit e paré shqiptaré
mbanin né gji disa nga veprat e tij. Po, megjithaté, madhéshtia e Naimit géndron sa né

pérpjekjet aq edhe né ndjenjén e tij té flakét e humane.

2. Njeriu etik dhe utopia e Naimit

Réndom shkrimtarét e shquar kané filozofiné e vet mbi té cilén e ndértojné veprén
letrare; po, mé shpesh ndodh, ndérkaq, gé vepra té shkruhet spontanisht, kurse prej saj té
ajgtojé lexuesi botékuptimet e autorit edhe né qofté se ato nuk jané té shfaqura né ményré
taman té garté. Naim Frashéri éshté shkrimtar — mendimtar, éshté poet-vizionar; ai éshté
tip meditativ e kontemplativ. Naimi, padyshim, nuk mund té mirret si filozof né kuptimin
e ploté té késaj fjale, edhepse ndonjé prej veprave té tij si Mésimet, bie fjala, jané vepra
kategorish morale-etike e filozofike kryesisht. Botékuptimi i tij nuk éshté ndértuar simbas
ndonjé sistemi té caktuar dhe s’ka pretendime ekzaktésie. Piképamjet e tij, gé s’jané
kurdoheré konsekuente ndaj té njajtave probleme, jané zakonisht imperative té genies sé
tij shogérore dhe kané géllime utilitariste: té mésojné njeriun se ¢’géndrim té marré ndaj
njeriut tjetér, ndaj familjes, shogérisé, fesg, shtetit, e té tjera. Piképamijet e tij jo rrallé
s’jané origjinale dhe ky eklektizém mé sé miri pikaset né kontradiktat ndaj té njajtés

kategori filozofike.



Si dashamir i kulturés e i mentalitetit kontemplativ t¢ mendimtaréve e poetéve
arabé e persiané. Naimi shfaq simpati té vecanté ndaj disa piképamjeve té tyre, por si
iluminist i paré shqiptar, qé ka pérpara misionin e larté té nxjerrjes sé kombit nga letargjia
peséshekullore, ai don dhe predikon shumé nga botékuptimet e mendimtaréve té
peréndimit. Pé kété arsye, né filozofiné e tij, nése mund té quhen késhtu persiatjet e tij té
pasistem, shihen té gérshetuara ndikesa té té dy kétyre sferave té kulturés botérore: té
kulturés klasike greke e persiane — arabe, nga njéra ané dhe té kulturés moderne

franceze, nga ana tjetér.

Orientimin filozofik t& Naimit e kushtésojné edhe kontaktet me literaturén, edhe
afiniteti i tij shpirtéror, por shumé mé tepér e kushtésojné veté jeta dhe gjendja shogérore
e Atdheut té tij. Megenése né pjesén mé té madhe té shkrimeve té veta, ai don ta pérudhé
njeriun né jeté, edhe filozofia e tij mund té pagézohet si filozofi e praktikés jetésore, me
theksin etik. Né kohén kur populli duhej té pérgatitej shpirtérisht pér ndryshimet qé
duheshin té béheshin dhe pér rezistencén e armatosur kundér pushtuesit té huaj, Naimi
me filozofiné e tij don té krijojé njeriun, i cili do té jeté i kompletuar pérkah nderi e
vetédija, i cili cdo veprim té vetin do t’ia nénéshtrojé géllimit liridashés e patriotik dhe
fugisé sé mendjes. S’éshté cudi, prandaj, pse pothuaj cdo vepér e tij pérfundon me
shprehje patetike gé madhérojné ndjenjén liridashése e té dashurisé ndaj té kaluarés

historike.



Problemi genésor i filozofisé sé Naimit éshté, pra, krijimi i njeriut etik; ai kérkon
gé cdo njeri, pavarésisht prej fesé, té jeté i kompletuar moralisht. Vetém njé shoqgéri e
pérbéré prej njerézish me ndjenjé morale mund té jeté e lumtur. Né kété ményré ai krijon
herét besimin e vet se njeriu mund té jeté i lumtur térésisht vetém (kur ndjenja morale
éshté shprehje e ndérgjegjes dhe e mendjes sé shéndoshé. Edhe ndjenja morale, edhe
ndérgjegja, edhe arsyeja tek Naimi jané né relacione me vetédijen dhe me ndjenjén
patriotike. S’ka dyshim se Naimi éshté religjioz, éshté deist, por feja né kuptimin e tij nuk
éshté kurrfaré vecantie e kombit dhe kérkon me ngulm zhdukjen e ndasisé fetare ndér
shqiptarét. Zoti, té cilin e pérmend aq shpesh, duhet té z&jé vendin e kultit fetar
muhamedan, respektivisht kristian, dhe té béhet ashtu simbol i bashkimit dhe i
kompaktésisé sé tyre shpirtérore. Pér kété arsye Naimi e thekson zotin si té vetmen besé
(besé ai quen fené) té shqiptarévet, e pér kété arsye heréheré edhe i largohet panteizmit
dhe pranon monoteizmin. Filozofia e tij, pra, lakohet simbas nevojés praktike dhe
vetédijes sé tij patriotike. Intimisht, Naimi éshté panteist dhe ky vizion i botés i pérgjigjet
natyrés sé tij poetike e romantike, por si iluminist e racionalist ai pranon até bindje hove-

hove gé éshté mé afér géllimeve té tij, té cilavet ua kushton edhe veprén, edhe jetén.

Peréndia i Naimit nuk éshté analogon rationis, por dicka gé ka té béjé mé tepér
me ndjenjén. Peréndia gé e pérmend Naimi nganjéheré éshté krijesé, e nganjéheré
imanencé e natyrés, ligjé e pérgjithshme e gjithésisé. Inkonsekuenca e tij né kété
piképamje té bén té dyshosh se nuk lodhet shumé pér kété ide té trilluar té njeriut. Zoti i

duhet poetit vetém e vetém qé té predikojé unitetin e bashkévendésve té tij, qé té pérsosé



moralisht njeriun dhe ta béjé té dojé tjetrin, pavarésisht prej fesé. Né realitet kjo éshté njé

formé e patriotizmit té tij dhe, pér até kohé, mjaft efektive:

Bes’ éshté Peréndija
Pér gjithé Shqipétarét.
Edhe véllazérija,
Urtésia, té mbarét,

Fe éshté njerézija.

(Varférija)

Sikundér éshté poetika e Naimit romantike, ashtu edhe filozofia e tij éshté
romantike, megjithése i ven theksin fugisé sé mendjes. Né kété kontekst mund té shihet
edhe lidhméria e poetikés dhe e filozofisé sé tij. Panteizmi, si bindje intime e Naimit,
éshté shumé afér ndjenjés sé tij romantike. Natyra me ritmin e saj harmonik, me
evolucionin e vazhdueshém dhe nxjerrjen e gjithnjéshme té kualiteteve té reja éshté i
vetmi medij tek sheh bukuriné dhe satisfaksionin e jetés sé shkurté té njeriut. Kjo natyré
madhéshtore, ky univerzum i paskajshém, né gjiun e té cilit éshté krijuar njeriu, ka
fshehtésité e veta gé mund t’i njohé vetém individi i ngritur, i arsimuar, i lartésuar né
piképamje diturie e morali. Naimi né kété mes bén identifikimin e ndjenjés morale me
nivelin e ngritjes arsimore: babézité, simbas tij, shkojné krahas injorancés. Mbasi
peréndia éshté njé trajté e shfagjes sé bukurisé sé ligjeve té natyrés, s’éshté pér t’u cuditur
pse Naimi, né vend qé té thonte se njeriu, duke u ngritur e arsimuar njeh botén e natyrén,

thoté se njeriu, duke u ngritur e arsimuar i afrohet zotit. Kétu, né té vérteté, bie theksi i



metodés sé tij gnoseologjike: realiteti njihet vetém me fuqiné e ratios, e fjala realitet né

fjalorin e poetit &shté zavendésuar shuméheré nga fjala zot apo peréndi.

Filozofia e Naimit éshté praktike dhe ka pér géllim zhdukjen e prapambeturisé, e
cila e kishte pushtuar vendin gjaté robérisé sashekullore. Sé kéndejmi, edhe né veprat
poetike, e jo vetém né ato shkollore, ai fut njohuri shkencore, natyrisht, duke i
vulgarizuar, si ka thané Aleksandér Xhuvani, me géllim gé t’ia afrojé sa mé tepér masés
sé gjeré té popullit. Né shpjegimin e fenomeneve té ndryshme té natyrés, né shpjegimin e
shumé problemevet astronomike, antropologjike, filozofike, historike, ekonomike, e té
tjera, Naimi fut mjaft nga shkenca, por mendimet e tij aty-kétu nuk jané té lecitura as
naivitetesh, as shpjegimesh fetare. Mbasi si mendimtar nuk ka mendim té preré dhe
konsekuent, ai as si propagator i shkencés nuk mund té jeté konsekuent. Mbi té gjitha,
ndérkag, kétu géndron géllimi i tij gé té luftojé prapambeturiné dhe fené, si mjet té
shpjegimit té natyrés, ndonése nuanca té saj pérvidhen né kété mes edhe né mendimet e
tij. Ai don ta afirmojé vetém shkencén, taman si iluministét francezé, dhe té tregojé se
vetém ajo e shpie shogériné pérpara. Kéte e provon edhe me mohimin gé i bén
spiritualizmit té Senekés dhe me pérkrahjen qé i jep metodés shkencore racionale té
Dekartit. Lidhur me kéto pérpjekje té tij éshté edhe géndrimi ndaj gjuhés. Naimi véren
bukur se, pérvec gé éshté element thelbor i kombit dhe mjet i komunikimit e i afirmimit
té njerézvet, gjuha éshté edhe mjeti mé i sigurté i pérhapjes sé diturivet, arésimit e i
kulturés sé njé populli. Kéto funksione mund t’i kryejé si duhet vetém gjuha amnore,

sepse esencén e mendimit njeriu e shpreh dhe e merr népérmjet té saj. Né Mésimet, Naimi



shkruan: “E par’ e gjithé mbrothésivet, gqé i duhené njé kombi éshté gjuh’ e Mémédheut.

Se nga gjuhét e hueja s’mund té marré njeriu kurré dritat’ e diturive si duhené.”

Gjuha e bashkon kombin, e ndriton, e nxjerr nga errésira, shpirtin’ e méndjen e
lartéson, vetijat’ i sbukuron, vetédijen’ e njohén’ e lulézon, véllazérin’ e shton dhe

migésiné e shumézon.

Gjuhé e njé kombi s’éshté ndaluaré as mund té ndalohet kurré”. VVérehet kétu njé
géndrim romantik, po njékohésisht edhe bashkékohor, ndaj gjuhés sé njé kombi. Naimi,
s’do mend, synon t’i qortojé té gjithé ata qé mund té kené géndrim pérbuzés ndaj gjuhés
amnore, apo ata gé orvaten t’ia imponojné tjetrit gjuhén e vet, por, kur thoté se asnjé
gjuhé e huaj s’mund té jeté efikase né pérhapjen e kulturés si gjuha kombétare, éshté edhe
artist, i cili e ka provuar se ¢’do té thoté finesa gjuhésore pér pércjelljen e frekuencave

mendore e emocionale.

Réndési té posacme né botékuptimet e Naimit ka dialektika e persiatjeve té tij.
Pérkundér dogmeés fetare, ai thekson saheré domosdoné e pérsosjes morale té njeriut dhe
té ngritjes sé tij né sferat e kulturés dhe té diturisé. Né té vérteté, kjo éshté epigendra e
filozofisé sé tij iluministe dhe romantike. Njeriu i Naimit nuk éshté krijuar njéheré e
pérgjithmoné, nuk éshté genie e véné né gjendje statike por u nénéshtrohet ligjeve té
progresit etik e shogéror. Pérsosja e tij e matejshme nuk mbérrinet me lutjet, me
pérgjérimet, qé u béhen hyjnivet, as me arritje né nirvana, por pérmes punés sé pareshtur

dhe té pajisjes me njohuri shkencore dhe vepra morale. Q& t’i dijé njeriu “té gjitha ¢’jané



tej-pértej” duhet té mésojé mbaré diturité shkencore, pra, jo dogmén religjioze. Né kété
ményré, ai lidh edhe njéheré moralin e dituriné né favor té pérhapjes sé shkencés dhe té
Ideve té tij iluministe. Késhtu, vérehet se Naimi éshté njé mendimtar i cili i beson vetém
shkencés dhe né shpjegimin e fenomeneve té ndryshme té natyrés dhe té té vértetés
kérkon té respektohet argumenti shkencor. E vérteta, simbas Naimit, ndérkaqg, éshté
barazi me té& mirén, gé do té thoté se e shikon nga aspeki etik. Po, megjithaté orvatjet gé
té pérhapé diturité, veté nuk ia del té formulojé njé metode objektive té njohjes sé té
vértetés. Ai pranon se zbulimi i té vértetés nuk éshté puné e lehté, por, né anén tjetér, jep
té kuptohet se kjo arrihet me asgjé mé tepér se sa me fuqginé e mendjes. Edhe kétu Naimi
éshté racionalist i pérbetuar, dhe eleminon ndjenjén si faktor gqé e largon mendjen nga
rruga e sakté. Pérkitazi me kété, ai shkruan: “Kur té jesh i zeméruar, Méndja ésht’ e

turbulluar”.

Naim Frashéri éshté i njohur edhe me krijimin e kultit té punés. Asnjé shkrimtar
apo krijues tjetér kulturor shqiptar para as mbas tij nuk i ka dhéné aso réndésie faktorit té
punés, si kusht kryesor i mbrodhésisé shogérore. Nuk ka vepér, né prozé as né poezi, né
té cilén nuk e ka theksuar sa e sa heré rolin e punés dhe té vullnetit té njeriut né
pérparimin dhe mirégenien e kolektivitetit njerézor. Me pak ndryshime nga iluministét e
shekullit té tetémbédhjeté gé, poashtu, i japin punés réndési té madhe, Naimi i krijon kétij
faktori géllimin kombétar: liriné dhe pavarésiné e vendit té vet, sd té vetmin ideal drejt té
cilit duhet té orientohen orvatjet e njeriut té tij etik. Se kéto jané levat kryesore gé
ndikojné né krijimin e botékuptimit té tij njeriu bindet kur sheh se me ¢’pasion e mbron ai

kété ideal, duke ia nénéshtruar té gjitha virtytet e tjera té individit. Dhe, pikérisht pér kété



arsye ai e indeterminon vullnetin e subjektit dhe i jep mundési té médha shfagjeje, duke
la zgjeruar atij radiusin e veprimtarisé dhe té akcionit. VVetédija patriotike kushtéson, pra,
krijimin e filozofisé optimiste dhe aktiviste té Naimit, edhepse intimisht nganjéheré nuk

ka arsye té jeté optimist.

Simbas Naimit, rruga jetésore e njeriut nuk éshté e lehté dhe obligimet morale gé
ia VE ai pérsipér duhet ta lehtésojné ecjen népér té, sepse géllimi krijon vullnetin. Té
njihet e té kuptohet jeta nuk éshté puné e kollajshme dhe cdo akt kérkon mund e
pérpjekje. Mirépo, mundi do té paguhet rne kénagésiné gnoseologjike kur dihet se
“Njeriu duket vuar, C’do gjé e ka msuar”. Ato gé i méson njeriu nuk duhet té& ngelin
vetém né sferat e pérjetimit; ato duhet té kené aplikimin e tyre praktik: té pérmirésojné e
té pérparojné jetén. Kjo do té thoté se filozofia e Naimit nuk éshté filozofi abstrakte dhe
pér persiatje té tilla ai nuk ka pasur kohé, nuk ka pasur as mundési e, ndoshta, as prirje.
Mendimet e tij jané udhézime gé e drejtojné njeriun né pérmirésimin dhe né gézimin e

jetés.

Né mésimet e Naimit, té shpérndara népér té gjitha veprat e tij, rol me réndési i
kushtohet ndérgjegjes sé njeriut, mbi té cilén ai ngrit ndértesén e moralit dhe té
humanitetit té€ vet. Njeriu i tij duhet té jeté i vetédijshém e i ndérgjegjshém pér arsye té,
mirévajtjes shogérore dhe té lumturisé sé vet shpirtérore. Né Mésimet, ai shkruan:
“Njerin’ e lik e shajné njerézija e kurrékush s’e ka mik, e gérton vetédija e s’e le né
prehje, edhe frika s’i del kurré”. E cili éshté ky njeri i lik? Ai gé ndjek babézité, gé s’do

arsimin e shkencén, gé s’pérfill pavarésiné e tjetrit, qé s’do atédhené, qé s’do gjuhén e té



vetin dhe, né fund, gé s’do njeriun. Dashuria ndaj njeriut &shté genési e mendimeve té tij
morale dhe prej kéndej fillon etika e Naimit. Né té vérteté, kjo rrugé e pérsiatjevet e sjell
até tek rezonimi dualistik antinomik, gé shprehet pérmes kuptimit mbi luftén ndérmjet té
mirés e té keges. Mbi kété parim tradicional maniheik té luftés sé Fizisit e té Antifizisit
konsiston edhe porosia e tij gé té luftohen té gjitha ato gé pengojné ngadhnjimin e sé
mirés, té diturisé, té bukurisé, té ndérgjegjes dhe té lumturisé né toké, si kushte pér
pérsosjen morale té individit. Patriotizmi i tij, prandaj, nuk éshté vetém shprehje e
dashurisé ndaj vendit té vet, nuk éshté vetém detyré gé ia ngarkon vetédija historike, por
edhe rezultat i bindjeve té tij jetésore: armikun duhet débuar si kusht t& mirégenies e té
lumturisé sé njerézve, si kusht gé té jené njerézit té pérsosur. Edhe pse shquhet me
aftésiné e mendimit dialektik, Naimi, ndérkaq, nuk éshté né gjendje té pikasé raportet
kauzale ndérmjet té mirés e té keqges dhe té dallojé se edhe e kegja nganjéheré mund té
kthehet e té béhet e miré, ashtu sikundér ka théné Didro: “Kur e kegja mbérrin kulmin
zéron té kthehet né té miré”. Moralizimi nuk e lejon Naimin té shohé, pra, se ndérmjet té
mirés e té keges ekziston kauzaliteti: kushtézojné e shkaktojné njéra tjetrén. Domethéné
se ai nuk ishte né gjendje té ngritet né nivelin e mendimit, vértet, revolucionar dhe té
vérejé se nuk éshté mirésia e paskajshme ajo gé bén transformimin moral, social e
shogéror, por akcioni; jo njeriu i qullur me mirési morale, por njeriu i veprés praktike, gé

té kegen e then me té kege, njeriu ¢faré do té duket né vegimet e Migjenit.

Me gjithé njéanshmérité né kété piképamje, Naimi pikas se tek njeriu gjithmoné
manifestohet ai parimi dualistik, prandaj mendimet e veta i ven né shérbimin e

ngadhénjimit té sé mirés. | vetédijshém se mbrenda njeriut ekziston lufta ndérmjet sé



mirés e sé keqes, ai do gé té pridhet ajo fugia djallézore, gé té shuhet satani i fshehur
mbrenda njeriut. Por, megjithaté, né kété piképamje ai nuk shpéton prej Idealizmit, sepse,
totaliteti moral i njeriut nuk ndryshon me predikime, por né radhé té paré me ndryshimin
e marrédhénieve shogérore. Piképamjet e tij rreth késaj céshtjeje mbesin ashtu utopike.
Ato, ndérkag, mbéshteten né nevojén e pérhapjes sé arsimit e té kulturés dhe varésisht
nga koha e vendi nuk mbesin té paefekt. Aq mé tepér, ato jané progresive pér arsye se, Si¢
dihet, mé paré duhej fituar liria e mandej té bé&heshin ndryshimet e raportevet njerézore.
Si edhe tek shumica e krijuesve, edhe tek Naimi ekziston mospajtimi ndérmjet “teorisé” e
“praktikés”. Kur nuk moralizon, Naimi nuk kérkon eleminimin e té keqes me pérsosje
shpirtérore, por me aktin e aksionit, do té thoté me ligjén e fuqisé kérkon débimin e
pushtuesit shekullor. Fund-fundit, ai nuk éshté predikues i ndonjé pasiviteti budist,
sikurse mund té duket né shikim té paré, dhe asnjéheré nuk predikon moskundérshtimin e
té keges. Edhe Historia e Skénderbeut, edhe Qerbelaja, edhe njé varg poezish lirike,
shquhen me zjarrin e fjalés kundér té keqges: kundér pushtuesit si shkaktar i té gjitha té

kéqgiave.

Naimi nuk éshté predikues i askezés dhe morali i tij nuk éshté moral religjioz, por
humanist. Ai kérkon gé njeriu “té pérpiqet pér kété jeté sa té rronj’ e sa té jeté”. Né gofté
se ndonjéheré duket se i shuhet shpresa né kété piképamje, kéte nuk e bén mendimtari po
vetém poeti, genia e tij emocionale gé ndien se jeta éshté e shkurtér, kalon vetimthi dhe e
sjell krijesén e gjallé né hic. Naimi mbron piképamjen e kénagjes me pak, ashtu sic
veprojné disa mendimtaré té lashté kinezé e greké. Né pérrallézén Qeni dhe hij’ e tij, ai

thoté né fund:



Syr’ i pangopur:
Lakmim’ i shkreté
Na ka brengosur

Né kété jete.

Simbas mendimeve té Naimit, njeriu mund té shfagé mirésiné kur té dojé, sepse
ajo éshté “né doré téné”. Kjo do té thoté se né piképamje té aktit moral ai e indeterminon
vullnetin e njeriut. Qéllimi ku don té dalé ai né planin etik éshté lumturia: harmonia
mbrenda unit té subjektit dhe harmonia shogérore. E kjo do té thoté se ai éshté militant i

eudemonizmit.

Njé céshtje e vecanté e botékuptimit té Naimit éshté edhe ideja e tij eskatologjike.
Né disa vargje ai jep té kuptohet haptazi se pérfill dualitetin. shpirt-materie e, mandej,
edhe piképamjet e Pitagorés mbi kalimin e shpirtit prej njé gjésendi e objekti né tjetrin.
Déshmi e garté e mendimit té kétillé dualistik éshté vjersha Peréndija. Kété ide té kalimit
té fluidumit, té shpirtit té njeriut prej njé objekti né tjetrin e do té thoté edhe prej njé
njeriu né tjetrin, e kané quajtur Metempsikozé dhe i kané dhéné shpjegime religjioze. Le
té jeté ashtu. Por, mbase do té mund t’i ji-pej edhe njé shpjegim tjetér sikur té vihej né
lidhje me humanitetin dhe ndjenjén sociale té Naimit. Athue kemi té béjmé kétu me njé
vizion social té€ Naimit, me utopiné e barazisé sé njerézvet, me ndjenjén e aférsisé e té
humanitetit? Ndoshta! Né qofté se shpirtérat e njerézvet mund té transformohen, mund té
shkémbehen, pa marré parasysh diferencat klasore, do té thoté se mund té jené té

barabarté. Né gofté



se njerézit nuk jané té barabarté né jeté, ai gé ua transcendenton shpirtérat i
barazon mbas vdekjes. S’ka dyshim se ky mund té jeté njé dimension i pavetédijshém i
idesé sé poetit. Natyra té cilén aq shumé e don Naimi i pranon njésoj té gjithé njerézit dhe
ajo éshté i vetmi medij i realizimit té té tyre social, ashtu sikundér éshté vdekja, né
kuptimin shekspirian, nivelizuese e té gjithé individéve, qofshin té pasur apo vorfanjaké.
Duke u individualizuar, njeriu éshté shkoqur prej virgjérisé pagane té natyrés e poeti,
duke ndikuar né moralin dhe né nderin e tij, don ta kthejé rishtazi nga ajo virgjéri, ta
barazojé me té, t’i ba-razojé té gjithé njerézit. Kur éshté i vetédijshém se késaj pérpjekje
s’mund t’ia dalé né krye, do té punojé bota e tij iracionale dhe do t’i nivelizojé me anén e
metempsikozés: me nivelizimin e shpirtrave té tyre mbas vdekjes. Pérpjekje njémend
humane, por e koté. Kur i shpreh haptazi piképamjet e veta sociale Naimi sikur e provon
mendimin e sipérm. Morali i tij social nuk éshté moral borgjez, edhe pse vjershés
Varférija mund t’i béhen dhe i jané béré shpjegime té tilla. Edhepse méshira si e tillé
éshté kategori borgjeze, tek ai ajo ka karakter social e humanitar dhe éshté né pajtim me

humanizmin dhe panteizmin e tij.

Pér té pérmbushur misionin e edukatorit t¢ kombit, Naimi predikon optimizmin e
shpresén, ndonése intimisht éshté i vetédijshém se “jeta ésht’ e pérzjeré me gas e me
helm”, e mbase me mé shumé helm se sa gas. Besimi i tij né lumturiné e genies njerézore
nuk ka té béjé me té tashmen por me té ardhshmen e tij. Edhepse i paprirje té kuptojé
shkencérisht historing, ai i ndien pulset dhe ritmin e saj, prandaj edhe Revolucioni

francez i jep nxitje imagjinatés, se tij. Ai ndjen dhe beson se e ardhmja do té sjellé



ndryshime rrénjésore né arenén e historisé sé shqiptarévet dhe don ta pérsosé njeriun, ta
pajisé me té gjitha virtytet qé té béjé asO ndryshimesh e té jeté né gjendje t’i drejtojé ato,
t’i véré né baza té reja. Pér kété shkak edhe kérkon t’iu kushtohet kujdesi mé i madh
brezit té ri dhe misionit té gruas né familje e né shogéri. Roli i1 femrés né jetén toné nuk
éshté paré kurré drejt; si krijesé shogérore ajo s’éshté pérfillé kurré prandaj néna e gjinisé
njerézore s’ka mundur té ndikojé vetédijshém sa duhet né formimin e profilit moral e
shogéror té breznive. Né pajtim me frymén e idevet moderne evropiane né kété
piképamje, Naimi kérkon qé asaj t’i pranohet roli shogéror ashtu si¢ e meriton. Sé
kéndejmi shkruan: “Grueja duhet té jet’ e mésuaré mé shumé nga burri, se fémija sé pari
nga méma e marréné arrésiminé dhe mésimet (...) Grueja éshté mémé e fémijése, zonj’ e
shtépisé dhe krej’ i njerézisé”. Duke kuptuar rolin e brezit té ri né t& ardhmen, Naimi
shtron imperativin e edukatés sé drejté té tij, pér arsye se té rinjté “jané pér njé, kohé Mé

tej nga koha juaj”.

Né xixén e mendimeve pedagogjike té Naimit gjendet, pra, njeriu i ardhmérisg, ai
gé me fuginé e mendjes, té vullnetit, me punén vetémohuese do té ndérrojé fizionominé e
vendit, ardhmériné. Ai sheh tek ky njeri njé potencial té pashtershém mirésish e diturish
dhe me ngulm orvatet t’i shquajé ato, t’u japé mundésiné e shprehjes e té pérsosjes.
Njeriu ¢faré e imagjinon Naim Frashéri éshté me té vérteté njeri ideal: liridashés, patriot,
i vetédijshém, i ndérgjegjshém, i moralshém, bémirés, vetémohues, i ngritur e, mbi té
gjitha, zelltar i madh; ai éshté njé sinteze e virtyteve dhe e aftésive té njeriut ¢faré e kané
kérkuar humanistét. e shquar té& Evropés. Né kété kérkesé né té vérteté géndron bukuria

dhe absurditeti i vesrimeve té Naimit. Kur do té jeté njeriu i tillé? Simbas Marksit ai éshté



mundési historike-shogérore; simbas Froidit ai éshté iluzion; po Naimi sikur s’jep
pérgjigje. Pérsiatjet e tij, megjithaté, jané té bukura pikérisht pse bazohen né shpresén,
ashtu si¢ éshté i déshiruar ngushllimi pse bota mund té keté gjithmoné njeréz si Naim

Frashérin

3. Koha e tashme dhe koha e shkuar

Té gjitha ato gé u thané sipér hyjné ndér dialogjet e Naimit me kohén, me njerézit
dhe me ardhmériné e tyre. Te ai, ndérkag, dallohen dy plane té shprehjes: bisedat me
subjektet e jashtme dhe monolo-gjet. Duhet té dallohet Naimi qé u flet té tjerévet, qé i
drejtohet njeriut té tij etik dnhe don t’i jeté mésues — kur vepra e tij letrare péson mjaft
nga kualitetet artistike — dhe Naimi kur flet né vetmi, flet me veten dhe trajton probleme
gé ia preokupojné botén intime — e kur poezia e tij ngritet artistikisht, merr domethénie
mé té gjeré dhe can kufijté e kohés me vlerén e vet. Kur poeti i shpéton iluministit e
edukatorit, Naimi del artist i njémendét, por, kur mésuesi e pridh kreatorin, atéheré ai

éshté mendimtar, i cili dégjon kérkesat praktike té kohés, e jo imperativin krijues artistik.

Optimizmi dhe eudemonizmi i tij jané shprehje té Unit té tij shogéror dhe praktik,
por Naimi ka edhe Unin subjektiv poetik, si edhe té gjithé poetét e shquar. Di¢ nga
vargjet e veta i kushton edhe vetes. Né té tilla caste, né castet kur dégjon zérin e
brendshém, ai sheh e ndien edhe fagen tjetér té jetés, sheh a ndien kotésiné, dhembjen
pikéllimin, absurditetin ekzistencial. Jeta né buzé té vdekjes, kuptimi i saj né té tilla

momente, éshté preokupim té cilit i vjershéron atéheré kur disponimi i tij oscilon



ndérmjet gazit e helmit e, sidomos, kur termometri i disponimit té tij bie teposhté deri né
shkallén e fundit. Tani ai sikur harron misionin gé i ka véné vetes, sikur harron se ka
premtuar se “do té tretem té kullohem” pér t’ua treguar véllezérve té vet rrugén e
ardhmérisé dhe ideologu, pedagogu, iluministi térhigen pérpara poetit, i cili ka né shpirt
barrén e réndé té kuptimit e t& moskuptimit té jetés. Nuk mund té jeté ai gjithmoné i
kthjellét shend e veré, nuk mund té jeté predikues i moralit, sepse éshté edhe poet, e poeti
nuk e merr botén vetém me mend, por edhe me ndjenja. S’do dyshuar se Naimi shumé
shpesh ia zen frymén alter egos, por gjithmoné nuk mund ta béjé kété: vigjilenca e bardit
dobésohet nganjéheré dhe tani shpérthen liriku, gé e mundojné edhe probleme nga sferat
e pérjetimeve subjektive. Mes dy polesh, nga anon ai veté, racionalisht? Me c¢ka déshiron
t’i prezenitohet shqiptarit té robéruar, Atdheut té pushtuar? Padyshim, me Historiné e
Skénderbeut, me Qerbelané, me Bagéti e Bujgésing, me Mésimet, me veprat shkollore,
me vjershat e zjarrta patriotike. Ndérkaq, Lulet e Verésé pjesérisht e jo né térési, jané lule
e therra té zemrés sé tij; aty shihet liriku, i cili, ndonése nuk e bén Unin e vet bosht té
botés, sikundér veprojné shumica e fomantikévet, késaj radhe éshté subjektiv deri né
pikén e fundit. Vizionin e tij té jetés mund ta pérfillish dhe mund té mos e pérfillish, por
vlen ta trajtosh, té orvatesh ta kuptosh se ashtu kupton pjesén shpirtérore té njeriut,
kupton jetén dhe njémendésiné e tij. Ai nuk mendon gjithmoné njésoj; ai mendon heré
népér drité e heré népér terr — késhtu shihet edhe ajo dialektika e pozités dhe e
persiatjeve té tij. Pjesén e ndricuar té vizionit té Naimit péraférsisht e kemi paré, tani
mbetet edhe pjesa tjetér, ajo e errésuara. Sikur poetin mos ta kundrojshim edhe nga kjo
ané, vepra e tij do té ngelte e trajtuar njéanshém. Kritika, shpesh pér hir té géllimevet

edukative, 1€ mbanash até pjesén mé pak optimiste té botés sé shkrimtarit. Gjithnjé, pér



hir té té tashmes sigurisht! E mira éshté té thuhet e vérteta pér ¢cdo shkrimtar, té shihet pa
paragjykime pedagogjike vepra e tij dhe le té mbesé ajo qé duhet t&¢ mbesé. Né qofté se
ndonjé krrijues ka edhe momente “dobésie”, duhet té vérehen edhe ato momente, meggé ia
kemi borxh géndrimin objektiv té vértetés shkencore. E vérteta do té sjellé té kuptohet
shkrimtari nga té gjitha anét, e pér vlerén artistike té veprés sé tij shumheré jané mé té
réndésishme disa aspekte té heshtura, se sa ato gé theksohen me theksa e germa té médha.
Tekembramja, ashtu nuk i mbetemi kujt borxh e as nuk krijojmé idhuj té rrejshém. Naim
Frashéri éshté shkrimtar gé e duron analizén nga té gjitha anét dhe, bile, késhtu profili i tij

kreativ, zgjerohet edhe mé tepér.

Qe pér cka éshté fjala.

Pérkundér piképamjevet optimiste, aktive, vitale, ekziston edhe pak pesimizém

tek Naimi, gé mund té quhet pesimizém intim.

Njeriu etik i Naimit éshté utopi: do té thoté se ai e kérkon até gé nuk ekzistonte né
jeté, gé nuk ekzistonte né kohén e tij, gé duhej té ekzistonte né té ardhnmen — kétu
mbéshtetet edhe déshpérimi, edhe optimizmi i tij. Utopia ka dy skaje; njerin gé ngjall

déshpérimin e tjetrin qé ngjall shpresén.

Né disa poezi lirike Naimi pushon sé genuni ai moralizuesi i pérparshém, ai
racionalisti, ai iluministi i deriparshém. Kéto afinitete té tij jané térhequr qé t’ia léshojné

vendin poetit, té cilit i fanitet fytyra e té bijés sé vdekur, e shokut, e mikut, e té aférmit;



poetit gé kapitet nga mendimet pse i ikén koha duke ia marré me vete rininé, fuging,
jetén, pse P shpie drejt hicit. Ai e don jetén, éshté e vérteté, jo pse don realitetin e saj
bashkékohés, por pse don ardhmériné e njeriut. Té gjitha kéto, megjithaté, nuk do ta
pengojné gé té vuajé nganiéheré pér shkak té té aenmes sé shkurté té njeriut, pér shkak té
kredhjes sé tij graduale né mosgénie. Né kété ményré genien e tij lirike e kaplon njé si
ndjenjé pesimiste, qé karakterizon vetém té tashmen e tij, prezentin, e jo edhe vegimet e
ardhmérisé. Kété pesimizém intim Naimi e tejkalon me besimin e pathyeshém ndaj té
nesérmes, ndaj njeriut gé do té vijé, me stoicizmin e tij racional, me kultin e punés, me
bindjen se materja, “Gjésendi s’humbeté kurré, e gjé s’vdes me té vérteté” sepse njeriu

pérséritet, ashtu sikundér pérsériten stinét e vjetit, nata e dita, e mira dhe e kegja.

Horizontet e tij terratisen vetém kohémbaskohe, atéheré kur edhe agensat e
jashtém ndikojné gé arésyeja e tij e forté t’ia léshojé vendin ndjenjés. Ato jané momente
kur akrepi i orés sé tij intime ndalet tek numri dymbédhjeté i mesnatés, sikundér ndodh
edhe tek Migjeni kur kredhet né té zité e natés, té realitetit, té fanitjeve té lemeritshme,
kur. e pushton vetmia e gjésendevet. Né té tilla caste romantiku Naim e percepton botén
me ndjenjat e tij té€ ndieshme gé ia kané shuar zérin iluministit. Vértet, ai nuk ka ndonjé
fond té madh krajatash sociale, porse fondi i krajatave té tij fizike e shpirtérore éshté
mjaft i madh. Dhembja e tij nuk éshté pozé, nuk éshté dhembje e aristokratit Bajron, as
dhembje e quajtur mal du siecle, por vuajtje e singerté pér disa arsye, gé i krijon genia e
tij poetike. Mirépo, poeziné mé té thellé, me tension mé té larté té shprehjes metaforike,
mendimin e tij ekzistencial, e nxisin pikérisht momentet e italia. Kurdo ndihet jehona e

saj, jehona e asaj zbraztie qé e gérryen pérmbrenda, jehona e kujtesés, Naimi ia del ta



dendésojé shprehjen poetike, ashtu sikundér ia dalin késaj né té tilla gaste edhe té tjeré

poeté té shekullit té tij.

Jeta pér Naimin sikur ka dy pole: njérin té ndritshém, tjetrin té errésuar, njérin
parajsor, tjetrin skéterrik. Me mendjen e vet ai ndjen luftén ndérmjet sé mirés e sé keges,
e me zemér luftén ndérmjet vuatjes e gézimit. Sikundér rezonon né ményré antinomike,
ashtu edhe ndjen: parimet kontemplative jané edhe parime emocionale. Né kété kontekst
mund té nxirret njé kési pérgjithésimi qé deridiku u pérgjigjet edhe rilindésve té tjeré:
poeziné e Naim Frashérit e frymézojné ndjenja tragjike, si refleks i vetédijes mbi pozitén
historike dhe ndjenja optimiste, si refleks i vetédijes mbi domosdoné e ndryshimit té asaj
pozité. Tani jemi tek komponenta e paré, tek bén pjesé edhe ndjenja e tij intime

pesimiste.

Ajo qé e pocagqis psikikisht poetin éshté edhe shgitja e shpejté e kohés, tretja e
genies sé njeriut diku né paskajshmériné e saj ajo éshté edhe pérpara, éshté edhe tani, por
esencén e njeriut né planin emocional e merr me vete, gé do té thoté se njeriu éshté i
humbur né rrjedhjen e saj. Njeriu jeton brenda kohés, brenda késaj kategorie in continuo,
mMIirépo ecja e tij me ecjen e saj nuk éshté as nuk mund té jeté paralele; koha ka ritmin e
vet, shget fluturimthi dhe nuk mund té ngadalsohet, ndérsa genia e njeriut mbetet pas saj,
e shkelur dhe e shtypur prej saj. Njerézimi si térési, poashtu, ecén vazhdimisht,
zhvillohet, ndérsa individi ecén gé té ndalet, ose ecén duke u ndalur gradualisht derisa té
gurézohet njéheré e pérgjithmoné né aktin e fundit gé i thoné vdekje. Koha merr me vete

bukurinég, rining, vitalitetin dhe, né fund, jetén térésisht. Ajo t€ merr getazi kuptimin e



jetés dhe té Ié dikur té zhveshur, si gjésend. Njeriu mbetet i lecitur prej té gjitha atyre
vlerave gé i japin kuptim ekzistencés sé tij. Koha e géron individin edhe né njé kuptim
mé té gjeré dhe e géron, e degradon edhe rrethin e tij: i merr bukuringé natyrés, e Ié disi té
zbrazét, té zvetmuar, té réndé, té padurueshme. Ky nuk éshté perceptim i vetédijshém,
por iracional: natyra éshté e tillé ¢faré e sheh subjekti jo cfaré éshté né té vérteté. Kv
éshté subjektivizém fihtean, perceptim tipik romantik, sepse, nuk jané realiteti e gjésendet
cfaré i shoh uné, por cfaré jané veté. Ky éshté njé iluzion optik gé e shkakton emocioni,

gé e shkakton déshpérimi kur nJeriu e sheh jetén nga piedestali i “kohés sé shkuar.”

Pér poetin e kegia mé e madhe géndron atv se koha nuk e “varféron” njeriun
menjéheré, por daléngadalé thuase géllimisht don ta véré né tortura té paskajshme
shpirtérore. Njérnend, ai nuk éshté né gjendje rezignate, por né njéfaré gjendjeje
ataraksie, gjendjeje shpirtérore té pandjenja, jo pse nuk mund té ndjejé dhembje, pikéllim,
rezignaté, po pse potenciali i tij emocional éshté shtangur, éshté ngriré — e kjo éshté
barazi me vuajtjen e pashérueshme. Ndérsa natyra plaket e pérséritet — Naimi e ndjen, e
shpreh pér mrekulli kété ritém mrekullues té natyrés — individi nuk ka késo aftésie. E
fajin e ka koha gé kalon, e cila ka marré me vete vitalitetin toné, duke e tretur né
paskajshmériné e vet, duke na 1éné mé té varfér pér njé fakt real, pér njé pjesé té jetés,
duke na ndaré prej natyrés. Késhtu kjo gjendje pérséritet: sot, nesér, mbasnesér derisa té

vijé ai casti i fundit.

Naimi gjithmoné i mrekullohej natyrés dhe, si té vetmin medij té realizimit té liré

té njeriut, e shihte né ngjyra farfuritése, por né castet e kontemplacionit i dukej se edhe



ajo péson ndryshime, duke shtuar shkaget e pikéllimit té tij. Shkurt: koha éshté faktor i
rezignatés sé poetit pér arsye se merr gjithnjé prej individit, por s’i kthen gjésend; duke e
pasuruar shpraztiné e saj té paskajshme, ajo e rjep, pra, njeriun prej té gjitha atyre qé e
béjné jetén té vlershme; njeriun e rjep né planin fizik e shpirtéror, kurse, gjésendet né

planin fizik vetém:

Si t’ja bénjé zemr’ e mjeré
Me kohén génjeshtare,
Qé ndroheté kurdoheré

Dhe s’ngjan me té parét fare!

Duke ikur na rrémben,
Gjithé ¢’duam e ¢’gjé kemi,
Ah, e shkreta ¢’na génjen,

Ashtu si gemé mé s’jemi!

(Koh’ e shkuarg)

Né eseun Konstantat poetike, Rene Neli ka théné: “Mitet mbi kohén pérbéjné
esencén e cdo poezie njémend humane. Koha éshté ajo gé na nxjerr prej kohés. Ne e
kuptojmé veten vetém gjaté zhvillimit kohor. Ne jemi té liré vetém ndaj té kaluarés soné.
Me téré imagjinatén ne orvatemi té kapim rrnimin, ta shfrytézojmé qofté duke e béré té
palévizshém né gjendjen e pasionevet, qofté duke e plotésuar me ritmin e pérjetésisg,

qofté, mé né fund, duke e kthyer né hapésiré duke ia dhéné dekorin e vet.



Fati yné na shtréngon té skalisim jetén toné, té kuptojmé lakoret e saj dhe
muzikén e saj né kuadrin e ngjarjeve té kaluara”. Mu kujtuan kéta rrjeshta duke lexuar
disa vjersha té Naimit, tek éshté i ballafaquar me kategoriné e kohés. Ményra se si
percepton ai kohén sjell nevojén psikologjike gé té ngurohet ajo, gé té kérkohet ndalimi i
saj e té vihet né gjendje statike, né mos mé tepér, bile gé té ngadalsohet ritmi i saj. (Njé
“lufté” e kétillé me kohén vérehet edhe tek romantikét e tjeré, e né letérsiné shqgipe edhe
tek Zef Serembe deridiku). Prandej, Naimit i dhemb pse pérpjekjet e tij jané té kota, pse
kohén don e s’mund ta kthejé, pse nuk mund t’i kthejé vlerat gé ajo ia ka marré. Nga
shkon koha, respektivisht, nga tretet ai totaliteti g¢ merr ajo me vete? Me pasuriné e
rrémbyer ajo futet né gjiun e universumit gé Naimi e identifikon me emrin peréndi. A e
ngushllon kjo poetin? Si poet kurrsesi, e si mendimtar mund té jeté. Pra, kjo ndjenjé
pikéllimi a s’e ven né dyshim besimin e tij! Mé né fund, a s’e pérforcon ky pohim
supozimin se ai s’lodhet aq pér zotin? Para gjithésisé sé paskajshme ai e ndjen veten té

gjoré, tamam si Paskali, té vogél, té padukshém, té paréndésishém.

Si pasojé e paré e ballafagimit té tij me kohén e shkuar ishte déshira e shtangimit
té saj, kurse si pasojé e dyté tani shfaget njé tjetér gé mund té quhet déshiré imperative e
shfrytézimit té castit jetésor, e gé vjen né shprehje vecmas né vjershén Ujét e bekuare. Ky
hedonizém né piképamjet e Naimit éshté shpjeguar si ndikesé e pésuar nga vargjet e
Omer Khajamit, me cka nuk shpjegohet dot gjé me réndési. A pajtohet njé hedonizém i
tillé me natyrén vetémohuese té Naimit? Dhembja nganjéheré sjell reaksionin qé
manifestohet me shpérthimin e ndonjé disponimi diametralisht té kundért mé té. | sémuri

orvatet mé tepér se sa i shéndoshi gé té gézojé jetén. I urituri ka apetit mé té madh se sa ai



gé e ka tryezén plot. Koha ikén e individi duhet t&é marré di¢ prej saj, sé paku ndonjé c¢ast
mbresash gé do té mbesin té pashlyeshme né kujtesé pérkah efekti i tyre gazmor. Né
gofté se ajo na torturon me kujtesén e mbrujtur mbresash té pelimta, pérse mos t’i

krijojmé negacionin me kujtesén e mbrujtur mbresash té hareshme? Prandaj shpérthen:

Koha po shkon e mé s’kthehet,
Njeriu i zi génjehet,

Me puné té rrema merret,
Dhe e mbulon babésija!
Gjithé jetén nuk rrojmé,
Shpirtiné pse fe mundojmé?
Pa gasuni té kéndojmé,

Se na plasi buz’ e shkreté.

(Ujét e bekuaré)

Kjo éshté njé sémundje e shpeshté e poetévet romantike, éshté njé epidemi qé ka
pushtuar njerézit mé té shquar té shekullit t€ kaluar, poeti yné ka arsye mé té médha té
ndjejé veten té pikélluar, t& mallkuar né jeté, té ekskomunikuar nga t& mirat e jetés.
Sepse, ai nuk éshté egoist, nuk éshté vetém individ: ai éshté ndérgjegje e kombit,
shprehje e gjendjes sé tij reale shogérore, e mosekzistencés sé tij né hartén e shtetevet
evropiane. Dhembja e Naimit éshté, vértet, subjektive, por ka té gjitha kushtet, shkaget
shogérore e psikologjike té jeté dhembje e singerté e kurrsesi pozé. Ai do té donte té
jetonte akoma, jo vetém pér té ekzistuar fizikisht, por gé té pérjetojé lumturiné e ardhme
té vendit té vet, qé té shohé até ditén pér té cilén u dogj si qgiri. Dhe, mbase, kjo éshté

arsyeja tjetér pse e mundon koha e shkuar. Epikureizmi i tij gé shpérthente né vargjet e



mésipérme ka shkak déshpérimin: kazani d mbushur dhembje tani derdhet né formén e
gazit. Njé gjendje emocionale lyp t¢ mohohet me tjetrén, edhepse gé té dyjat shkakun e
kané té njéjté. Késaj radhe poeti don té geshé pér arsye se i dhemb. Qeshje paradoksale,

vértet. Qeshje e gcuditshme e njeriut qé s’ka pasur afat té geshé.

Késhtu, poetin e gjejmé né dy pole té té njajtés ndjenjé, gé mund té quhet ndjenjé
tragjike. Gézimi e pikéllimi, e mira dhe e kegja tek ai bashkohen né njé piké, aty ku ndjen
dhembjen edhe si vetédije subjektive, edhe si vetédije historike. Né njé aso pozité, si jeta
ashtu edhe kujtesa e tij jané té ngarkuara me dhembje mé té médha se ¢’mund t’i marrim
me mend ne sot. E jeta qé bénte ad: i sémuré, i paatdhe, i pa té tashme — jeté e poetit gé
mund té jetonte ose né té kaluarén historike, ose né té ardhmen e parandieme. Dhe,
S’éshté cudé pse prej casteve té gartésisé racionale thuase bie né iracionalitet dhe kérkon
té képusé lidhjet me realitetin e jashtém e té berndshém dhe té puget me natyrén, meqé

vetém ajo éshté e pafajshme ndaj fatit té tij (Zéméra).

Megjithése lektiset imagjinativisht ndaj njazimit me natyrén, kur vjen né stomin e
njémendésisé sé zhurit té vet, bén brapaktheu: ka akoma shumé té thoté e té pérjetojé. Né
fund, ai akt i njazimit i then iluzionet e tij e, mbase, edhe besimin, sepse aty sheh,
ballafagohet me té vértetén: Tanatosin, simbolin e vdekjes. Zotin e mordes, si e quen
Mijeda vdekjen, e vegon si fantazmé té shémtuar, por si fakt né jetén e cdonjérit. Kétu mé
tepér se sa parandej kontemplacionet e tij jané té pérshkuara dridhjesh brahmanike té
shpirtit dhe dhembja e tij nuk éshté e pacaktuar. Kéto jané ndjenja eterike, gati té

paformé, té shprehura pérmes figurash, pothuaj, té pacaktuara. Késhtu né vjershén E zonj’



e fatit arrihet kulmi i ndjenjés sé tij tragjike dhe kétu e sjell déshira gé t’i pushojé
dhembijet e veta. Kjo éshté njé lojé, por lojé tragjike me vdekjen. Kétu s’kemi kurrfaré
elementi religjioz, vec njé veprim té ndérdijes sé poetit, té cilin e provokojné mendimet
rreth vdekjes. Né bazé té fjalorit té vrazhdé me té cilin e pérshkruan Tanatosin shihet se
ai nuk mund té pajtohet me finalen tragjike té njeriut. Simbas disa ideve spirituale té
shfaqura aty-kétu, pérsiatjet e tij né kété mes do té duhej té kishin tjetér ngjyré disponimi.
Mirépo, toni i tij e provon até té vértetén simbas sé cilés feja e té-huajson njeriun prej
vetes. Ajo shpresa e jetés sé pértej varrit tani zhduket dhe intuita e poetit éshté mé e
fugishme se sa dogma. Poeti disa heré pérmend né vjersha déshirén e njazimit me
natyrén, me imanencén e saj-peréndiné dhe té tretjes e shkrirjes né amshimin e saj. Po
fanitja e paré e Tanatosit e zgjon, e nxit t¢ mendojé mé realisht. Pér kété arsye, Naimi nuk
mund té kénaget me mendimet mbi jetén e pértej varrit, té€ shpirtit shkoqur materies,
kurse metempsifkoza e tij sikur humb kuptimin tradicional dhe e fakton supozimin gé u
shtrua pérpara. Njé dyshim i poetit mund té jeté provim i mendimeve té tij realiste e

materialiste:

Té ling pér té vdekur prapé,
E té vdec, qé prapé té ling,
Edhe késhtu ver’ e vapé,

Gjithénjé té veg’ e té ving?

A po pér jeté do té shkosh,

Mosqgénja té té mbulonjé,



Edhe ti jetén ta harrosh,

Dh’ ajo ty té harronjé?

(Njé lul’ e fishkuré a njé vashéz’ e vdekuré)

Né kété ményré Naim Frashéri e mbyll me dyshim kaptinén e persiatjeve dhe té
ndjenjés sé tij tragjike; me dyshim qé fakton se Uni i tij shtronte pyetje té shumta dhe s’u
gjente pérgjegjé té kénagshme. Pyetja gé shtrohet né formé té dyshimit zakonisht do ta

provojé té kundértén.

4. Identifikimi i njeriut me té bukurén

Cdo epoke ka idealet dhe mitet e veta. Njé ndér mitet e romantizmit ishte femra.
Shkrimtarét romantike né té shumtén e rasteve e kané mistifikuar edhe gruan edhe
ndjenjén e dashurisé. Shpesh portretet gé kané nxitur ndjenjén e tyre erotike i kané veshur
me misteret e imagjinatés sé shqetésuar. Paradokset ishin né gjakun e tyre. Ndonése me
vonesé, edhe né letérsiné shqgipe jané shprehur tiparet e romantizmit sa i pérket erotikés,
duke marré mé voné edhe ngjyrén e kohés dhe té atmosferés sé vendit; e shprehje té

vecanté kané gjetur né poemthin erotik-estetik Bukurija.

Kategoria estetike e té bukurés, simbas Naimit, éshté imanencé e natyrés dhe
shprehet vecmas te njeriu, e, edhe mé cilésueshém, te femra. Gruaja éshté inkarnacion i

bukurisé, e bukuria inkarnacion i gruas: distinkcion né kété mes nuk ka. Poemthi



Bukurija éshté pérpjekje racionale dhe iracionale pér té véné né gjendje té palévizshme
karakterin tranzitor té késaj ndjenje mé fisnike né jetén e njeriut, pér ta sjellé até né
situaté gé t’i rezistojé tehut té kohés dhe shpejtésisé sé ndryshimit. Bukuria dhe femra pér
Naimin jané njé: element hyjnor né kuptimin pantei-tik. Poemthi né fjalé pérmban té
gjitha piképamjet, persiatjet, lektisjet dhe emocionet e poetit: mendimtar, romantik
ekzotik dhe sentimental. Aty shihet genésia e tij shpirtérore, sepse kjo poezi shpreh
vibracionet e natyrés sé tij humane. Me njé fjalé: aty e gjejmé té kompletuar edhe njé

heré mendimtarin, moralistin, estetin dhe poetin skofiar.

Eshté théné se sa mé i madh t& jeté njeriu shpirtérisht, aqg mé i larté dhe mé
njerézor éshté géndrimi i tij ndaj femrés. Né kété piképamje Naimi do té rrinte né
Olimpin e humanistévet, por larg peréndivet pér hirin e té cilévet Grekét therorizonin
bijat e tyre mé té bukura gé té shuajné etjen e atyre gjakpirésvet, por duke plotésuar edhe
oreksin e vet pushtues. Né Bukuriné e Naimit éshté béré identifikimi i kategorisé estetike
té té bukurés dhe genies sé njeriut, gé rrjedh, gufon, fosforoscenon prej saj. Po s’mund té
thuhet preras se cila éshté epigendra e persiatjeve té poetit: femra si krijesé me té cilén
njeriu kompletohet dhe ngritet né sferat e lumturisé apo bukuria, té cilén Naimi e merr si
pérmbajtje objektive, gé shquhet vecmas tek grueja. Simbas Naimit”, bukuria nuk varet
nga vrojtési, megé éshté imanente tek guri e druri, lulet e yjet, bari e gjethi, toka e gielli:
do té thoté tek ¢do gjé materiale. Ajo shfaget pavarésisht prej tij tek dukurité dhe objektet
e ndryshme natyrore, sado né formé té vecanté pikérisht te individi. Né kété kontekst,
mund té konstatohet se Naimi ka piképamje pankaliste. Pér té bukuria — peréndia —

grueja jané njé dhe megenése plotésohen reciprokisht, domethéné se népérmjet té femrés,



bie fjala, vijné né shprehje edhe bukuria, edhe hyjnia. Késhtu krijohet koncepti se gruaja
né njéfaré ményre éshté personifikim i bukurisé dhe hyjnisé, gqé ka mbéshtetjen né
humanizimin e tij. Kjo krijesé genka, pra, e divinizuar nga romantiku yné. Duke u nisur
prej piképamjes sé kétillé nuk éshté cudé pse ai s’ia del té japé fare portretin e té dashurés
sé vet, respektivisht nuk cakton elementet portretiste té saj. Ajo nuk mund té
pérfytyrohet, nuk dihet ¢’pamje ka, cilat jané tiparet e fytyrés sé saj, cila éshté ngjyra e
Z@rit té saj, cfaré kualitetesh shogérore dhe morale ka. Nuk mund té deshifrohet natyra e
késaj krijesé, e as té caktohen vijat e pérgjithshme té pamjes sé saj. Ag mé pak Naimi jep
mundési té depértojmé né psikén e saj, apo té kuptojmé shkaget pérse e refuzoi dashuriné
e tij té zjarrté. Ajo éshté mjegull, fluid, dicka astrale dhe eterike. Megjithé pérpjekjet e
imagjinatés, njeriu nuk mund ta zbresé para vetes até fantazmé té cuditshme, e cila éshté
né gjendje té nxisé dashuriné e poetit té pafajshém, e té reshtet pastaj si faré zene hije-
hije para baticés sé ndjenjave dhe rénkimeve té tij té heshtura. Prania e saj né imagjinaté
nuk éshté prani e krijesés prej mishi e gjaku, por e pérfytyrimit gé fanitet né formé femre
té njé bukurie té pashoge. Njé dukuri e zakonshme né poemthin Bukuria éshté mistiflkuar
ashtu deri né pikén e fundit. Edhe kur duket se tipizon, edhe kur duket se na i sjell vijat,
na tyrén e té dashurés sé tij, poeti, né té vérteté, bén vetém pérgjithésime té

pakrahasueshme dhe pareshtur éshté ezoterik.

Gruaja si simbol i bukurisé, ajo grua té cilén e dashuron ai pérmbledh shkélgimin
farfurités té diellit, té drités e dités, madje jo brenda njé kohe té shkurtér, por gjaté téré
jetés, sepse e tillé i béhet kur ia sodit: “Gush’ e krahruar’ (Pagez’ e ballé) Dhe pulp’ e

llerg, (Sy e gepallé) Dhe kémb’ e duar!” Né fund té njé theksimi té tillé té bukurisé sé saj



ai don, me anén e kontrasteve e antitezave, té na zbresé nga gielli i ekzaltimit té tij dhe té
na véré né njé bazé si mé reale. Kur pohon me aq ngulméri se joshet nga bukuria e saj,
nga bukuria magjike e fytyrés sé saj, kur thoté se né pamjen e saj zbuloi veté bukuriné gé
ka tipare hyjnie, duke e pérgasur pérjetimin e vet me té atij qé pérjeton katarzé kur
pandeh si i afrohet né nirvana peréndisé, kjo nuk na premton se krahasimi mund té
kuptohet nga e para; peréndia e tij éshté imanencé, ndérsa bukuria emanacion i hyjnisé
dhe i gruas posacérisht; kjo do té thoté se duke zbuluar bukuriné né fytyrén e saj ai
pérjeton njéfaré ekstazé shpirtérore, “Si ajy gé gje- ti né malt Peréndiné”; pra. njé katarzé
shémbéllyese. Né anén tjetér, kur pohon se pérpara lules sé majit vetém mund t’i vijé
ndohtje, kjo do té thoté se lulja géndron né toké, ku i ka rrénjét, prandaj éshté e shémtuar
né krahasim me bukuriné fluide té gruas sé imagjinuar. Né kété mes ai nis e i shtron
tiparet e té dashurés sé tij por, megjithaté, asaj nuk mund t’i zihen vijat as me imagjinatén
mé té bujshme té lexuesit. Sepse, ato jané vija té njé krijesé impersonale, fare té
pamaterializuar. Pareshtur na béhet se kemi pérpara hijen e njé gruaje té pacaktuar. Né té
vérteté e tané vjersha e treté e poemthit pérbéhet nga kontrastet gé synojné shtimin e
efektit emocional dhe estetik: syri i saj i shkruar ngjall asociacione né lidhje me yjet e
nénén, sado edhe kéta trupa giellore, qé metaforizojné shkélgimin dhe bukurinég, i duken

“si té shémtuar” né pérgasje me bukuriné e saj.

Naimi romantik vuan prej shumé sémundjeve té romantikéve, por vuan edhe prej
sémundjes sé tij shpirtérore e fizike; pér kété arsye dashuria jehon me tinguj té
dhembshém né Unin e tij. Megenése i déshpéruari kénaget me pakéz, edhe ai do té ndihej

i lumtur dhe do té vdiste plot hare e gaz, sikur té ishte i sigurté se mbas vdekjes ajo do té



thoshte: “Vdiq pér mua pasté ndjesé!” | pushtuar dité e naté nga pamja, nga bukuria qé
fluoroscencon prej késaj femre, atij edhe bimét e ndryshme la kujtojné pjesét e trupit té
saj. Kur i sheh pjeshkét atij i mejtohet gjiri i saj, kur sheh jaseminég, gé shquhet me lule té
bardha dhe kundérmon eré shumé té kéndshme, ai nuk nguron ta personifikojé dhe t’i
drejtohet si ndonjé krijesé té vetédijshme: “Pse mé djek zemrén, i thashé. E mé ngjan me

até doré?”

Edhepse me anén e kétyre pérgasjeve té bukura poeti shkoget nga pérgjithésimi
karakteristik i poemthit, as me kéto orvatje té konkretiziniit nuk mund té krijohet
pérfytyrimi i caktuar i objektit té dashurisé sé tij; edhe mé tutje imagjinohet e ai fluid
ezoterik e i paprekshém. Asociaoionet e tilla, gé ngjallin ndjenja té flakta dhe béhen
emnesé né jetén e tij, éshté e natyrshme té pércillen me shpérthimin e dufit té brendshém.
As Naimi me aftésiné e pashoge té zotérimit té vetvetes, rne ato cilésité e tij té
panteistit, me butésiné qé karakterizon budistét, né kété rast nuk mund t’i rezistojé
imperativit té zemrés. Sé kéndejmi nuk gjen tjetér objekt me té cilin do té pérgasej pérpos
me giriun, me kété simbol ag frekuentues té klasikévet persiané. Thoté se giriu, té cilin,
poashtu, e personifikon sikundér parandej jaseminin, prej tij ka mésuar gé té shkrihet
pérvélueshém, gé té tretét mengadalé, sado me nxehtési vullkanike, por duke shkriré
ndjen kénagési té vecanté pikérisht nga tretja e vetvetes, sepse né ndérkohé léshon zjarr e

flaké, drité e shkélgim:

Qiriri meje ka mésuar
Té digjet, té pérvélohet
Edhe duket pérvéluar,



Té geshnjé e té gézohet,
Té béneté zjar e flake,

Té tretét pak’ e nga pake.

Si lirizmi i theksuar i vargjevet, ashtu edhe asociacionet gé ngjallin ato jané mé se
té cuditshme né e paré. Duke u djegur giriu “té geshnjé e té gézohet”! Cudi e madhe, apo
jo?! Edhepse qiriu éshté poeti, prapseprapé duket véshtiré nga vuajtjet e dashurisé té
shkrihet né gaz. Por, kétu shihen edhe paradokset e ¢uditshme té romantikévet: poezia,
thoné, ¢’nuk bén, sa na ngrit né giell poaq vetimthi na zbret né toké dhe té pamundshmen
e bén té mundshme. Sa i pérket Naimit, zjarri e flaka gé ag shpesh pérmenden né poeziné
e tij jané zjarri e drita plotiniane nga té cilat ndricojné objektet materiale: ato jané atribute

té hyjnisé. Né planin filozofik ky éshté idealizém platonik.

Bukuria si dukuri imanente e natyrés éshté ajo qé cel lulet, gé ndikon té
zbukurohen e té stolisen me dekorin gé ua ka dhuruar natyra, té€ geshin e té& gézohen.
Drandofillja si simbol né vargjet identifikohet me objektin e dashurisé sé tij, me gruan,
dhe ai éshté me té tani po né até relacion né cfaré jané edhe bylbyli e drandofillja. Ajo
nuk i flet atij, por duke e shikuar se si pérpélitet nga vuajtjet gé ia shkakton zjarri d
brendshém, ndjen kénagési t¢ madhe dhe bukurohet pérheré e mé tepér. Me kohé
intensiteti i vuajtjeve té tij vjen duke u shtuar, késhtugé dikur nis e ¢con edhe natén pa
gjumé. Prej simbclikés poeti kalon né veten e paré dhe thoté: edhe né qofté se gjendet dot
njeri t’i thoté se e dashura e tij ka zemér si guri, ai s’do t’i besojé por, kur tevona kupton
se kjo genka e vérteté e hidhur, ai nuk péson kurrfaré ndryshimi sa i pérket pérkushtimit

emocional. Pérse ndodh késhtu? Padyshim pér arsye se poeti nuk ka té drejté té



hidhérohet ndaj té dashurés, megé ashtu do té profancste ¢do gjé té shenjté. Sepse, si¢

éshté théné, ai dashuron bukuriné dhe objektet e fenomenet tek shfaget ajo.

Duke e krahasuar pamjen e té dashurés me hurmén, e zemrén e saj me bérthamén,
Naimi e jep njékohésisht me fuqi té jashtézakonshme situatén né té cilén gjendet veté.
Dhe, njémend, a mund té shprehet mé bukur pozita e njé personi gé gjendet ndérmjet dy
zjarresh: lektisjes sé hatashme té nxitur nga fugia magjike e bukurisé, nga njéra ané dhe
indiferencés sé pakuptueshme té femrés sé dashuruar, nga ana tjetér. Femra sé cilés i
vjershéron Naimi éshté mé tepér peréndeshé se sa grua dhe né kété drejtim ka dicka té
pérbashkét me Beatricen. Nuk i shembéllén idealit romantik té femrés aq sa atij té
Mesjetés. Mund té cuditemi se ¢’dashuron poeti né té. Ndoshta éshté i robéruar nga ideja
gé ia ngulit vetes né koké, e ndoshta déshiron gé, duke ia kushtuar mendimet e ndjenjat
njé krijesé majestetike e eterike, té largohet nga vetja dhe realiteti. Kéto do té ishin
shkaget sociale-psikologjike té mistifikimit té tillé té gruas. Njé kuptim i tillé i Naimit
mbi kategoriné e té bukurés dhe mbi femrén, ndérkag, pérkon edhe me jetén, me
formimin dhe me botékuptimin e tij. Idealisti dhe moralisti Naim nuk e sheh té udhés té
shfryjé me tinguj senzualizém plot, kurse Naimit shéndetlig, té térhequr né getésiné e
jetés shtépiake dhe t& mbyllur né Unin e vet, mé miré i pérgjigjet hieja se sa krijesa e
gjallé. Megjithaté ai dicka dashuron dhe ndjenjat e tij té ciltérta dhe humane i grish
bukuria e cila reflektohet nga objekti i imagjinatés sé tij. Sé kéndejmi, ajo té cilén e
adhuron, pér te éshté mé reale se sa té gjitha krijesat e tjera té késaj bote. Me vigjilencén

mé té madhe té imagjinatés sé tij té errésuar ai i pércjell Iévizjet e saj, kurse vijat e trupit



e té fytyrés ia sublimon me ndonjé metaforé té fugishme, né ¢do rast adekuate vizionit té

tij.

Femra pér té cilén flet Naimi s’ka origjiné as moshé té caktuar, s’ka lindur as nuk
do té vdesé: ajo éshté vetém fanitje e imagjinatés sé stuhishme. Ajo éshté si feniksi gé
vdes dhe krijohet prej hirit té vetvetes. Poeti ka zgjedhur materien poetike gé ta krijojé
ashtu sikundér i pérgjigjet natyrés dhe konceptit té tij filozofik, porse piktori do té ngelte
duarkryq pérpara saj ose, tekembramja, do té bénte hijen e idealit t& vet. Gruaja gé e
imagjinon ai nuk mund té pérfytyrohet né kohé as né hapésiré;, ajo s’ka kurrfaré
dimensionesh konkrete, ajo &shté ide abstrakte. Té gjitha epitetet gé ia vesh, virtytet dhe
tiparet e saj s’pérkojné me sensibilitetin e kohés e as me temperamentin dhe mentalitetin
e njerézve té trevés shqiptare. Mund té thuhet, prandaj, se bukuria e Naimit éshté bukuri
filozofike, gruaja e imagjinatés sé tij éshté grua e imagjinatés ekzotike. Edhe ideali
estetik i Naim Frashérit éshté ideal estetik i krijuar nga kontaktet me literaturén persiane
dhe platoniane. Cajupi, bie fjala, i cili ishte né kontakt me rrymat moderne té mendimit
evropian, e qé e kishte ruajtur até frymén e shéndoshé té filozofisé popullore, ka
piképamje krejtésisht té tjera pér dashuriné dhe bukuriné. Mara e tij éshté e buhishme,
lozonjare, senzuale. Ajo di té béhet mitare, por edhe e merdosté, cfaré e shohim
kohémbaskohe edhe veté poetin. Gruaja e imagjinatés sé Naimit s’ka asnjé tipar o vijé té
gruas ose té vashés shqiptare. Né qofté se ndokush do ta ndehte sadopak imagjinatén e
vet pér ta sendértuar pérpara hijen e saj, do té shihte se éshté nga ato bukuroshet
apokaliptike gé fluturojné revet dhe qgiellit t€ pérrallave dhe té poezisé orientale. Nga

shtati i saj si floriri (shqiptarét e krahasojné femrén me selviné, drenushén, apo ndonjé



krijesé apo gjésend tjetér nga jeta e tyre baritore, e jo me florinin gé s’e kishin), nga
prehri i saj reflektohet njé bukuri gé t& merr me vete dhe “Gjithé jetén e sbukuron”. Kjo
“gjithé jetén” nuk do té thoté jeté e matur me dité, e muaj, e yjet, porse amshimin dhe
térésej rruzullin tokésor. Ajo éshté femér qé ecén me njé graciozitet té rrallé dhe né ecje e
sipér vetém ia hudh ngandonjé shikim poetit té gjoré, me té cilin e zharit pérgjithmoné
zemrén e tij gé lektiset pas saj. Pér té dalé sa mé eterike kjo krijesé e éndérrimeve poetike
té Naimit, ai i vesh edhe epitete, gé né esencén e vet prap jané afér kuptimit té ndonjé
materie fluide. Késhtu, ajo ka leshrat “si tértéré”, kurse gepallén “si gjilpéré”. Né kété
ményré edhe forma e pérmbajtja jané shkriré né njé kuptim, respektivisht pérmbajtja ka

diktuar formén.

Tamam nga gjysma e poemthit, kur ve¢ éshté fituar pérfytyrimi mbi atmosferén e
pérgjithshme gé mbretéron ndérmjet poetit dhe té dashurés sé tij, z& e shtohet tensioni
poetik dhe nisin té ndryshojné formén edhe marrédhéniet midis tyre. Ai gé deritani vetém
e pérshkruante dhe stoliste, duke i veshur epi-tetet mé té bukura, ndonése duke dhéné
edhe ndonjé asociacion té rrallé, nga i cili mund té kuptohet se ajo nuk ishte ag e goditur
nga cfilitjet e tij shpirtérore, kétu e tutje bén njé fortissimo né paragitjen e situatés

ndérmjet tyre.

Zémra jote né krahnori tént
Eshté hekur brénda n’ergjént

i thoté ai asaj dhe kétu ia bén vetes gati terrenin pér t’iu drejtuar me lutje e pérgjérime qé

ta shikojé, ta pérfillé, t& keté ndjesé ndaj tij. Késaj vazhde edhe parabola e intensitetit té



pérshkrimit romantik gé prej fillimit zé té ngrihet mengadalé nga hapésité e paskajshme
té gjithésisé, ku, simbas tij, gjenden té njazuara bukuria dhe ideali, tani nis e bie teposhté,
porse hépérhé me pjerrtési fare té buté. Nga prezen-ti, né té cilin me ané antitezash e jep
gjendjen e saj shpirtérore, del tani né futur pér té shprehur me njé ritém e muzikalitet té
rrallé atmosferén personale shpirtérore dhe pér té treguar gatshmériné gé té sakrifikohet,
gé té tretét e venitet, ngadalé po tragjikisht ashtu sikundér bén “kandili kur s’ka vaj”,
vetém e vetém qé té fitojé njé fije simpatie prej saj. Pérgasja gé i bén vetes me kandilin, i
cili vjen duke u shterrur mbasi i mungon vaji, ndonése shprehje konvencionale, e
trashéguar nga mésuesit e tij shpirtéroré, mund té thuhet lirisht se nuk e dobéson fuqiné
artistike té vjershés sé dhjeté qé, pérkah intonacioni, ritmi, muzika éshté bukuri e vérteté,
po, pérkundrazi, lidhet mrekullueshém me kuptimin e vargut final: “Haj, e zeza jeté, haj!”
gé shénon shkallén e paré té gradacionit t¢ dhembjes, gé shquhet né térésiné e poemthit.
Né kété mes Naimi ia del né krye té gjejé si figurat me té cilat shpreh gjendjen e vet
emocionale, ashtu edhe ritmin e shpejté té tetérrokéshit té thyer e té shgetésuar, népérmjet
té té cilit derdh disonancat e shpirtit té€ brengosur. Pikérisht vargjet e alternuara nga té
cilét i pari ndahet né dy vargje katérrrokéshe, gé shtojné shpejtésiné e ritmit dhe
nervozitetin e tij, sikur sugjerojné lektisjen e poetit pér bashkimin me té, né njérén ané
dhe vejné né spikamé se sa e shkurtér dhe e pashfrytézuar mbetet jeta, né anén tjetér. Bie
né sy se si vjershat e fundit, né té cilat, poashtu, shprehet lévizja, ecja e shpejté, kalimi,
gati rendja e kohés, kané po até ritmin e gulshuar té shpejtésisé dhe i rezistojné cdo

kuptimi statik.



Romantiku i kredhur né botén astrale té imagjinatés sé tij, tek sodit njé objekt
ireal me té cilin e sugjestionon veten, mé voné do té béjé pérpjekje t’i japé kontura mé té
caktuara materiale atij vizioni dhe, ndonése nuk ia del ta gjallésojé portretin e gruas,
prapé orvatja e tij tregon se u kthehet burimeve mé reale poetike. Ndér pak huazimet e
Naimit nga poezia popullore, edhe né Bukuringé jané disa figura té trashégimit té& popullit.
Vizionin e femrés ai tani e metaforizon me “Sorkadhené gafégjaté” dhe e quan
“Bukuroshe” syméshgeré!” duke e konkretizuar késhtu pér njé nuancé mé tepér pamjen e
saj engjéllore, edhepse temperamenti i tij i geté dhe boté’kuptimi panteist s’i lejojné t’i
gaset edhe mé idealit dhe thesarit burimor. Prandej ai do té vazhdojé me té njéjtat mjete
poetike me té cilat shkroi té gjitha vargjet e veta. Kétu vetém pérkohésisht kthehet né
vatrén e lindjes sé tij, pér t’u arratisur rishtazi né largésité e paskajshme, atje ku i
kéndojné giriut, bylbylit dhe drandofilles, atje ku jané shkaget e ko-templacionit té tij, por

jo edhe zemra e Naim Frashérit.

Prej idesé Naimi tani kalon tek objekti. Ai e pérgjéron té dashurén e tij gé té mos i
derdhé flokét e saj té bukura dhe té bujshme né eré, gé té mos e shgjetojé pérséri me ata
syté e saj prej péllumbeshe, gé té mos ecén ag bukur sikundér di vetém ajo, megenése nga
té gjitha kéto, nga pamja dhe lévizjet e trupit té saj, derdhet njé zjarr vullkanik né shpirtin
e tij dhe ia copéton zemrén. Késhtu edhe muzikaliteti i paralajméruar i vargut né vjershén
e dhjeté, né té vérteté efekti vertikal | saj, tani vjen duke u shuar, duke iu adaptuar
pérbetimeve té prri-dhura, respektivisht duke u shtriré me efekt horizontal. Edhe parabola
emocionale e poetit merr tatépjetén, kurse hovin vetém pakéz ia ndal edhe njé orvatje e

njohjes sé botés me anén e poezisé, tek né té vérteté koncentrohet vuejtja e tij dhe pret té



Iéshohet me ngjyra sentimentale né vjershén pasonjése. Hera e fundit kur atij i pérhihet
gruaja, té cilén e adhuron, éshté njé reminishencé gé puget me materialin poetik né fillim
té Bukurisé, vetémse kétu géndrimi i saj ndaj tij vihet né plan té paré dhe tregon se ajo,
edhepse nuk e pérfill lumémadhin, prapseprapé s’e mohon plotésisht simpatiné e tij, qé
pér subjektin éshté njé zjarr pérvélues. Shikimi té cilin ia drejton ajo e bén té mendojé se
né té jané koncentruar drité e diell dhe pandehja se kéqgyrja do té thoté njé rreze dashurie,
cel mundésiné e pérsiatjevet rreth rinisé sé perénduar. Késhtu indi i ndjenjés pérshkohet
ngadalé-ngadalé népér té gjitha vjershat e poemthit Bukuria duke Kkrijuar, nén pluhnizén e
mistikés, skeletin e motivit té tij. E késhtu zbutet deridiku edhe mbresa e fragmentaritetit
dhe, né u marrté para sysh se kétu nuk i vjershérohet vetém bukurisé sé femrés, por edhe
kategorisé estetike té té bukurés, si digka imanente e natyrés, mund té thuhet se térésia e
kétij poemthi té Naimit éshté mé pak e cénuar se ¢’pandehnin kritikét, edhepse mund té

jeté shkruar né faza té ndryshme té jetés sé tij.

Casti i takimit té shikimevet né imagjinatén e poetit krijon iluzionin e njé dashurie
té pérjetshme, té pafikur kurré, jo pse mund té jeté ashtu, po pse ai déshiron dhe don té
jeté ashtu. Tek Naimi kétu gjejmé edhe njé koncept modern poetik: ajo gé éshté mé e
thellé e mé intensive i shget mundésisé sé shprehjes me fjalé; mbase, kjo tek ai mund té

jeté pasojé e ndjenjés panteiste:

Pse s’ka fjalé té déftenjé
Dashurin’ e Bukuring,
Nuk’ e them dot até ndjenjé,

Nuk’ e them dot Peréndiné!



Mos u munda kot,
Nuke thuhet dot.

Né Kkété mes poeti sikur pushon sé ekzistuari si subjekt dhe identifikohet me
bukuring, me té cilén kaheré jané identifikuar ndjenjat e tij. Shkalla mé e larté e késaj
substance té pérbéré prej té té bukurés dhe ndjenjés éshté veté peréndia, dq té thoté
natyra, peréndia i Spinozés, gé nuk ekziston si krijesé absolute, si pjellé e imagjinatés
kristiane e muhamedane, por éshté prezent njéheré e pérgjithmoné né gjithckahjén e
natyrés. Derisa pér Shilerin e ndikuar nga ky filozof dashuria ia afron njeriun peréndisg,

poeti yné ia shton kétij njazimi edhe kategoriné e treté: bukuriné.

As Naimi, sikundér as pjesa mé e madhe e romantikévet, nuk i shpéton notés
melankolike, gé karakterizohet nga “vuajtja e shekullit”, ndonése shkaget e tij pér
dhembje té tillé jané mé té médhaja se sa té shumé té tjeréve. Pércarja gé ekziston
ndérmjet Unit té tij dhe realitetit, do té thoté humnera qé ndan aspiratat e tij dhe
mundésité gé la ofrojné ambienti dhe situata shogérore sjell pezmatimin e genies sé tij
sociale dhe psikologjike, nga i cili lirohet me shpérthimin e vargjeve pérplot shpresé e
dhembje. Toni sentimental, ndérkag, nuk e karakterizon mé tepér se njé pjesé té vogél té
vjershave té tij. Veté fakti gé ai nuk mohon iluminizmin, sic b&jné romantikét e spikatur
si Shatobrian, Shlegel, Kolrixh, e té tjeré, flet se ai ishte vitalisht i lidhur me idealet dhe
synimet e vendit té vet dhe i ndjente mé miré se shumékush tjetér pulset e tij. Pasojat me
kété, edhe vuajtja e tij, qé éshté e njé forme mé té buté se sa e njé duzine romantikésh,
éshté deridiku pasojé e shképutjes sé poetit, natyrisht nén presionin e rrethanavet, nga

rrymimet dhe atmosfera e vendit, aq sa éshté pasojé e veté motivit delikat, rreth té cilit



jané thurur vargjet mé té tujgura lotésh té shekullit té kaluar. Dhembja e Naimit né
poemthin Bukuria vjen kryesisht nga frika e humbjes sé objektit té dashurisé; kété
ndjenjé, ndérkag, ai e kapércen me bindjen e vet panteiste: megenése identifikon
bukuriné — dashuriné — peréndiné dhe si mishérim té késaj triade nxjerr njeriun,
femrén, éshté e natyrshme té pandeh se elemente té saj doemos e pérshkojné edhe ate si
genie njerézore. Do té thoté se me ndjenjén e vet i afrohet hyjnisé e né kété ményré

vetvetiu edhe objektit té dashurisé.

Pse plaket, pse e len rinia e me té edhe té gjitha mirésité e jetés sé pabrenga, duket
se ai nuk lodhet ag shumé. Ndonése thoté se do té “gajé” pareshtur pér shkak se jeta
s’éshté mé pér té, mbasi nga plegéria s’mund ta shijojé, Naimi i krijon njé antitezé kétij

disponimi pakashumé té zymté dhe, me bekimin qé i bén té dashurés sé imagjinuar:

Ti, o bukuroshja ime,

Té rité ma pac pér jeté,
Kurré mos paf sh hidhérime!
Té dhashté Zot’ i vérteté!
Syri yt mos u veniteé,

Si héna u pértérité!

ven ekuilibrin ndérmjet dy kontrastevet, duke i krijuar njé kuptim té durueshém géllimit
jetésor. Do té thoté, veté éshté plakur e molisur dhe s’vuan pér kété shkak, por pse Ajo
nuk do ta dashurojé mé. Ajo gé shquhet né kété mes dhe e tregon edhe mé natyrén fisnike
té poetit éshté humanizmi d tij, éshté altruizmi i tij, éshté zemérmirésia dhe gatshméria qé

as mohimin mos ta shpérblejé me mohim. Njé krijesé e bukur, pamja e sé cilés sjell né



kujtesé objektet e fenomenet mé té bukura té natyrés, népérmjet té té cilés vijné né
shprehje té gjitha atritautet e hyjnisé, gé sintetizon idealin e tij estetik-panteist, e qé,
tekembramja, e dashuron, s’ka kurrfaré kuptimi té mallkohet, sikundér di té& veprojné njé
Myse kur vihet né lojé nga Zhorzh Sand. Shkaku tjetér i cili bén gé ai ta bekojé até dhe t’i
déshirojé freski e risi té pamortshme éshté se népérmjet té saj bekon hyjniné. Késhtu
poeti vepron né pajtim me zemrén dhe me mendjen e vet; me zemrén — sepse ashtu
plotéson hirin e saj dhe bekon até gé dashuron; me mendjen — sepse ashtu vepron né

pajtim me piképamjet e veta panteiste dhe me idealin estetik.

Me té kaluar té rinisé éshté e kuptueshme té shfaget brengosja pér arsye té
humbjes sé njé kualiteti té pazévendésueshém jetésor, por tek Naimi, kjo, né radhé té
paré, éshté brengosje pér shkak té humbjes sé objektit té dashurisé. Q& té shprehé
karakterin tranzitor té rinisé, té dashurisé dhe té jetés vet, ai merr njé vjershé té térg, si
simbolike té gjithé asaj qé e pérshkon jetén e tij té parandjeshme. Vjersha té sugjeron
imponueshém té pandehish se vera — rinia, bilbili — poeti, lulja — dashuria si material
poetik vehen tani né kundérshtim me dimrin — plegériné dhe zbehjen e asaj kohe. Mé né
fund edhe veté ritmi i saj sikur shpreh harbimin e djalérisé, e gé éshté né pérputhje té
garté me vjershén e dhjeté, ku shquhet gatshméria e tij té béjé ¢mos vetém e vetém gé ta
shijojé até bukuri hyjnore, meqé jeta éshté e shkurtér dhe kalon fluturimthi. Pérkah
intonacioni i disponimit, té poetit, né kété mes pikasen shémbéllime nae vjershat qé
kané té béjné me kohén e shkuar e me kujtesén. Edhe pse vjersha e fundit duket se del
nga kontinuiteti i térésisé sé poemthit, prapseprapé asociacionet gé nxit ajo nuk béjné

pérjashtim nga intonacioni i pérgjithshém i tij. Né fund rishtazi hapet horizonti i



depértimt té gazmendit dhe té drités né zemrén e poetit, kurse disonancat né brendésiné e

tij dalin orvatje pér té vendosur njé lumturi gé e kérkon njeriu prore né jeté.

Sa i pérket formés sé Bukurisé, megjithaté, nuk mund té pohohet premazi se
Naimi ia ka dalé né krye té plotésojé té gjitha kriteret gé i kérkon njé poemth i pérsosur.
Kjo ndodh edhe pér shkak se poezia e tij nuk éshté shkruar nén presionin e njé frymézimi
té fugishém momental, por gjaté periodave té ndryshme té jetés sé tij. Atij i mungon
koherenca qgé do té duhej ta kishte si poemth me motivin kryesor: dashuriné dhe rrjedhat
e tjera kuptimore gé derdhen né té. Femrén e ekzaltimeve té tij s’kemi pérse ta kérkojmé:
ajo nuk ekziston. Ajo éshté éndérr e rinisé, silueté gé paraqgitet e zhduket sa cel e méshel
syté. Ajo éshté persiatje rreth digkajes gé e dé-shircjné vakumet e genies psikologjike dhe
shogérore té njeriut, persiatje pér dicka gé duhet t’i plotésojé hiret e zemrés dhe t’i
shérojé plagét e jetés. Edhepse fluidum déshirash éndérrtare, ajo mjafton gé prej saj té
kéllehet mendja e poetit. Dashuria e Naimit nuk ka té béjé me njé femér té caktuar dhe,
mbase, éshté puné e koté té kérkohet ndihma e biografisé sé tij pér shpjegimin e poemthit
né fjalé. Ajo i éshté kushtuar kuptimit té pérgjithshém mbi femrén, mbi té bukurén dhe
ndjenjat gé zgjojné ato tek njeriu. Gruaja sé cilés i vjershéron ai nuk mund té gjendet
gjetiu pérpos né éndérra, prandaj, edhe ajo veté éshté éndérr. Ja pér ¢’shkak ju lutem, mos
e profanosni idealin e poetit! Tekembramja, ai do ta eméronte, do ta quante: Violé, Edité,
Ervehe o Alkinoje, porse ajo éshté ¢do grua dhe s’éshté asnjé: ajo éshté ideja e poetit pér
femrén dhe bukuriné panteiste: ide e thellé romantike dhe njerézore. Hidhérimi i tij éshté
i njé forme mé té buté, gézimi dhe hareja kané shkallén e caktuar deri ku mund té

mbérrijné, déshpérimin nuk e léshon né thellési si mé té médha: ¢do formé e gjendjes sé



tij emocionale ka masén e vet dhe nuk del asnjéheré né skaj. Pérse? Sigurisht pse poeti
s’ka prej kujt té kridhet né gazmend as né déshpérim té tepruar. Ndjenjat gé i kushtohen
hijes nuk mund té maten pérkah intensiteti i vet me ndjenjat gé i kushtohen krijesés sé
gjallé. Edhepse vargjet e tij jané té bukura, ato nuk nxisin asociacione gé do té kishin té
bénin me faré erotizmi té fugishém. Po, ky s’éshté géllimi i poetit. Bukurija pérbéhet prej
strofash té ndryshme dhe vargjesh té llojllojshme: dymbédhetérrokéshe, tetérrokshe,
gjashtérrokshe dhe pesérrokshe, késhtugé nuk mund té ndjehet monotonia e vargut té
njétrajtshém. Pérsa i pérket ritmit té pasur, melodisé dhe tonalitetit, kjo éshté vértet njé
bukuri. Aliteracioni, antitezat, simboli, rima e zgjedhur dhe kumbuese, né térési faktura
poetike, e fusin poemthin e Naimit ndér poezité e tij mé té bukura. Ajo éshté poezi
antologjike. Poeti i respekton me pérgjegjési té larté ligjet e metrikés. Fjalét e rimuara
nuk jané té parat gé i sillen ndérmend, ato jané té gémtuara me kujdesin e nazeqarit mé té
madh té poezisé; jané té puthitura aq bukur, ashtu sikundér éshté e gédhendur dhe e
pérsosur e téré struktura e vargut té tij. Fjalén gé déshiron ta theksojé, sepse pérmban
esencén e mendimit té tij, ai e ven né pozitén e rimimit zakonisht, ose té aksentit ritmik,
porse ag mjeshtrisht sa ia del té ruajé té gjitha vecorité strukturale té vargut dhe té strofés.
Népérmjet té ritmit té vargjeve té ndryshime ai shpreh pér bukuri edhe shkallét e
ndryshme té intensiteti té botés sé vet té brendshme. Me vargun e shkurtér, réndom,
shtron rrshimin e ndjenjavet, duke krijuar njékohésisht edhe mbresén e karakterit té tyre
té pérkohshém, kurse me vargun e gjaté fiton voliné t’i japé dimensione mé té gjera

kuptimore e shpirtérore botés intime.



Lexuesi, ndérkag, gjithkund e ndjen prezencén e tij, sepse ¢do varg apo strofé e
njom me ngjyrén e temperamentit dhe té natyrés sé tij lirike. Bukuriné e cilésojné
antitezat e shumta, ndonése edhe veté poemthi né térési sikur pérmban antitezén
fundamentale gé e shprehin antinomité kuptimore: dashuria — indiferenca, rinia —
plegéria. Ajo emfaza karakteristike e romantikévet kétu mungon pikérisht pse nuk i
vjershérohet krijesés sé gjallé, por té imagjinuar. Forma e poemthit éshté lakuar varésisht
nga pérmbajtja dhe situatat gé konkretizohen. Qéllimi dhe mjetet jané plotésuar né
ményré reciproke. Po porteti i poezisé sé Naimit i reshtet imagjinatés sé lexuesit.
Engjéllin e éndérrimeve té tij nuk mund ta pérfytyrojmé, porse e ndjejmé fuginé e poetit

toné té madh.

5. Glorifikimi i natyrés

Né qofté se pérsiatjet e Naimit rreth disa kategorive filozofike pérfundojné me
dyshim dhe né gofté se meditimet e tij rreth fatit té njeriut né gjiun e univerzumit mbesin
pa pérgjegjé optimiste, né njé piképamje tjetér ai éshté poet, i cili fare realisht e vegon té
nesérmen e njeriut té tij. Né két kaptiné té veprés sé tij béjné pjesé vjershat kushtuar
Atdheut, gjendjes dhe ardhmérisé sé tij, vjershat e motivit patriotik e liridashés, pra. Dhe
kulti i ardhmérisé, si njé prej specifikave té poezisé soné té Rilindjes, zén rrénjé té thella
mu né krijimtariné e Naim Frashérit dhe pércillet posacérisht deri né prakun e pavarésisg,
ndonése aty-kétu edhe pastaj. Naimi e sheh vendin e vet ashtu si¢ do té donte ta shihte e
jo sikundér ishte. Botén e tij emotive e nxisin kualitetet etnike dhe vecorité e tjera

kombétare gé i sheh népér spektre ngjyrash mé té bukura. Ai éshté optimist i madh sa i



pérket perspektivés historike té shqiptaréve, damkos e mallkon té gjithé ata gé nuk
veprojné né emér té saj dhe, qé t’ua zgjojé vetédijen historike té tjerévet, e aksenton sa e
sa heré besimin e tij (Pérse, Gjuha joné, Shpreh, Trathétorété, Korca, Parajsa, Shkéndij’

e diellit ndaj manushagesé, e té tjera).

Té shohim ¢’shprehje kané marré ndjenjat liridashése dhe ekzaltimet romantike

tek Naim Frashéri.

Romanitikét réndom jané njeréz té rebeluar té cilét, duke iu reshtuar realitetit
shogéror té kohés sé vet, ndértojné botén e tyre imagjinative, utopike, ku i gjejné prehje
genies sé shqetésuar e té téhuajsuar sociale dhe psikologjike. Pa marré parasysh se a jané
té pakénaqur pér shkage té brendshme apo té jashtme, apo té brendshme dhe té jashtme
njékohésisht — cfaré ndodh mé sé shpeshti, ata i zgjerojné dimensionet e Unit té vet
népér té cilin filtrojné krajatat dhe shpresat e tyre. Sidoqofté, kétij téhuajsimi té botés sé
tyre mund t’i gjenden shpjegimet sociologjike dhe psikologjike. Njeréz, réndom,
ndjenjash té hipertrofizuara, romantikét jané prore té gatshém t’i ¢elin ventilat e presionit
té brendshém népérmjet té kreacionit letrar. Komparatisti Rene Velek, né librin e tij
Konceptet kritike, ka théné se romantikét i karakterizojné tri kritere: — Imagjinata si
kuptim i poezisé, natyra si botékuptim dhe simboli e miti si vecori té stilit poetik.
Romantikét tané, ndérkaqg, nuk mund té futen plotésisht brenda késaj skeme dhe, pérpos
de Radés, Darés, Serembes dhe Naimit, té tjerét i largohen mjaft shumé kétij pérkufizimi
teorik té vecorive té romantizmit, edhepse as kéta s’inkuadrohen né té simbas té tri

kritereve. E vetmja specifike gé i afron me romantikét e vendeve té tjera, e sidomos me



ata té vendeve té robéruara sikundér ishte Shqipéria, éshté kulti i t& kaluarés, i folklorit, i
virtytit kombétar, éshté patriotizmi i flakét i shprehur pérmes veprave té tyre. Shikuar
varésisht nga aktualiteti i fjalés poetike, specifika e tillé e romantizmit toné éshté me
réndési té madhe dhe kualitetin artistik té veprave sikur e kompenzon né planin shogéror
efekti i ushtruar brenda asaj gjendje aktuale. Militimi i lirisé dhe i pavarésisé mbetet deri

né fund komponenta kryesore e letérsisé shqipe té Rilindjes.

Edhe glorifikimi i natyrés nga ana e romantikéve tané e, sidomos nga ana e
Naimit, ka té béjé, kryesisht, me glorifikimin e virtytit kombétar, té trevés dhe té
trashégimit té tij historik. Ky adhurim i natyrés dhe i té kaluarés ka pér géllim forcimin e
ndjenjés dhe té vetédijes kombétare si dhe té krenarisé pér totalitetin njerézor dhe natyror
té vendit. Romantiku yné éshté element i zgjuar nacional dhe shcqéror, i cili merr
pérsipér detyrén e kthimit té besimit né veten, né genien kombétare dhe né ardhmériné.
Duke krijuar mitet, duke zgjeruar dimensionet heroike té sé kaluarés, aj mbérrin efekte né
té dy anét: zbut presionin subjektiv me té cilin e shtyp e tanishmja dhe ndikon tek té
tjerét, lexuesit e tij. Prandaj angazhimi i vetédijshém moral kombétar, social dhe
shogéror-politik éshté indi qé pércillet népér veprat e té gjithé shkrimtaréve té Rilindjes
soné kombétare. Né njé situaté té kétillé éshté e kuptueshme pse faktura historike
zgjerohet, zmadhohet, kurse natyra dhe realiteti shihen népér ngjyra farfuritése. Bile,
shumé detaje té tyre — natyrés, realitetit — ndryshohen pér hir té géllimit té larté. Eshté
interesat se tek Naimi, krahas shquarjes sé natyrés dhe virtytit kombétar, vjen né shprehje
edhe elementi thjesht subjektiv, edhepse ky géndron né vend té dyté. Njé projektim i

kétillé i Unit personal dhe i Unit kombétar né poezi pikaset vegcmas né Bagéti e



Bujgésiné, qé éshté vepra e cila ngérthen mé sé miri kété vecori té romantizmit  té tij.

Kétu ai né fillim shkruan:

Mén,dje, mer fushat e malet, jashté, jashté nga qyteti,

Nga brenga, nga thash-e-themet, nga rrémuja, nga rrémeti.

E kjo do té thoté se déshiron té braktiset nga vorbullat e civilizimit, nga ai
purgator i njerézisé dhe té dalé e té gjejé prehje né pafajsiné e natyrés kombétare, aty ku
jané ruajtur bukuria, modestia, ciltéria e njeriut, e gjésendit, aty ku ¢do gjé éshté e pastér
dhe e kthjellté porsi né fillet e ekzistencés. Njéherésh kjo do té thoté se ai zhuritet t’i
kthehet natyrés edhe qé té gjejé prehje, edhe qé té nivelizohet me subjektet e objektet e
saj. Ky éshté ai element universal romantik, sado kétu shprehet edhe dimensioni
kombétar i veprés sé tij. S’mund té pérshkruhet se sa té bukur e sheh ai vendin e vet té
largét; se sa té hieshme i sheh fushat e malet; se sa té lumtur njerézit. Ai nuk don té vérejé
askund faré problemesh shoqérore, skamje, sémundje, as déshpérime. Té duket sikur
krijon njéfaré parajsé, né té cilén Dante i shpjente vetém miqt dhe dashamirét e vet. Pse e
bén kété Naimi? Sigurisht pér arsye se né até parajsé té imagjinatés sé tij duhet té
mblidhen té gjithé shqiptarét e cakérdisur né té gjitha anét e lamshit tokésor, ata njeréz té
téhuajsuar nga genia kombétare dhe individuale. Megjithé kété idealizim té leze¢cém, nga
Bagéti e Bujgésija kundérmojné dhembja, nostalgjia, malli, zhuri, sepse poeti jeton larg
vendit té vet dhe prej sé largu e sheh si népér mjegull, né té vérteté e projekton me
imagjinaté ashtu si ia ka énda. Ajo éshté dhembje e pérshkruar me mall pér dicka gé e
dashuron pa masé, por gé nuk mund ta arrish, nuk mund ta shikosh, nuk mund ta prekish.

Mund té thuhet, prandaj, se né kété poemth bukolik-lirik éshté realizuar déshira e



patriotit, humanizmi i tij, esenca e njeriut dhe e poetit. Mjaft ishte me vuajtjet e veta
subjektive dhe tani mezi pret té ikén prej vetmisé, té dalé né natyré e mé voné edhe né
histori. Glorifikimi i natyrés né kété poemth, ndérkag, nuk e pason vetém lektisjen e tij gé
t’i reshtet vetmisé dhe ta béjé natyrén té vetmin mile té lumturisé njerézore. Ai ka shkage
shumé mé té médha: t’ia celé syté dhe t’ia vejé né lévizje ndjenjat ¢do vendasi, nga njéra
ané dhe té mohojé disi até realitetin ku jetonte, nga ana tjetér. E Naimi Kkishte se ¢’té
mohonte: para sé gjithash até hapsanen né té cilén jetonte. Sikundér éshté véné né dukje
edhe deritani, poeti e shkruan kété vepér pikésépari gé t’ua forcojé ndérgjegjen dhe
besimin né veten té gjithé atyre qgé ishin rralluar emocionalisht ndaj vendit té tyre.
Prandaj edhe mund té thuhet se subjekti i kétij poemthi té pasubjekt éshté dashuria ndaj
Atdheut, éshté bukuria e tij. Qé té shquhet kjo bukuri dhe té gjenden arsyet e dashurisé sé
tij jané spikatur té gjitha objektet dhe sferat e jetés e té natyrés: bimét, shtazét, ajri,
njerézit; mandej, mirégenia, lumturia, mirévajtja, harmonia mes banorévet, e té tjera.
Elemente té shumta atraktive jané futur gé té béjné té bindshme fjalén poetike dhe té

nxisin ndjenjén.

Né historiné e letérsisé shqipe, né lidhje me Bagéti e Bujgésiné jané shkruar edhe
kéto fjalé: “Po né letérsiné e Shqipérisé, éshté hera e paré gé populli, — jo me tipa té
caktuar, po masa veté, dora e ulét, fshatarésia punonjése né térési, “lala” i Myzegesé apo
“fusharaku”, “maloku”, njeriu i pérbuzur apo i pércmuar i stanit dhe i tokés, — béhet
protasonist i njé vjershe aqg té bukur i hymnit té atdheut, dashurohet dhe admirohet né

ményré té kétillé. Dhe pérkrah késaj dashurie dhe admirimi, — asnjé fjalé nér zotérit e

vendit. Te jeta e tyre poeti nuk bén as aluzion. Vallé mos nuk i siellin ata asnjé bukuri



dhe nder atdheut? Naimi nuk i pérmend fare”. Ky moment éshté me réndési pér té
kuptuar credon e poetit, pér té kuptuar genésiné e poezisé sé tij dhe déshirén gé t’i
kthehet njeriut té déliré, té thjeshté, njeriut té pakorruptuar nga interesi feudal e borgjez,
njeriut, i cili nuk mund té keté ideal mé té madh se sa Atdheun dhe punén pér té mirén e
tij. Né kohén e Naimit fshatari ishte ai gqé ruante me pasion krenariné pér tokén e vet,
sado e varfér qofté ajo, kurse poeti don t’i tregojé se ajo &shté e denjé té jetojé e té vdesé
vetém pér té. Eshté iluzion té pandehet se ai nuk éshté i vetédijshém se fshatarit té tij
shumcka i mungon, por ai nuk ka nevojé ta thoté kété, sepse shikimi i tij éshté i drejtuar
nga ardhméria, sepse e nesérmja éshté e vetmja fjalé gé i jep kuptim jetés né fjalorin e tij
letrar. Késhtu, Naimi zbaton edhe njé prej premisave té filozofisé sé tij, qé éshté né
pajtim me mohimin rusoist té civilizimit: pasuria e deformon njeriun moralisht, krijon
mospajtimin ndérmjet njerézve dhe eleminon humanitetin. E Naim Frashéri, né emér té
kétij humaniteti éshté né gjendje té flijohet ¢do cast. Shtresa e domethénies sociale éshté,
pra, ideja implicite e Bagéti e Bujgésisé, patriotizmi-lajtmotivi i saj, kurse shtresa humane

— porosia e saj. Edhe né kété mes: porosi e larté e poetit dhe e njeriut té pashoq.

6. Skénderbeu: mit kolektiv dhe realitet historik

Pér Naimin éshté puné e pamundshme ta riprodhojé realitetin historik taman
simbas fakturés sé tij pér arsye se, duke marré parasysh gjendjen shogérore-politike dhe
sociale, don té krijojé vetédije té re historike né saje té aksentimit kualitativ té atij

realiteti. Ai sheh ashtu si¢ ia don qejfi, sic e prijné emocionet. Megjithaté, prej



shkrimtaréve tané, pérvec Fan Nolit, asnjéri s’ia ka dalé t& mishérohet me historiné

kombétare porsi Naimi.

Historija e Skénderbeut dhe Qerbelaja jané dy vepra té frymézuara né temén e
historisé dhe té krijuara simbas parimit té njajte: luftés midis té mirés e té keges,
génjeshtrés e té vértetés. Shtresa e té parés éshté po ky dualizém, vetém i bazuar né mitin
kombétar mbi Skénderbeun, kurse e té dytés i bazuar né mitin religjioz. Derisa tek
Qerbelaja aksentohet mirésia e mbéshtetur mbi religjionin, né Historiné e Skénderbeut

aksentohen triméria dhe pérkushtimi ndaj Atdheut, si virtyte mé té larta té njeriut.

Ky dualizém, ndérkag, bén qgé personazhet e kétyre dy veprave té dalin té
njéanshme. té zgjatura né paskajshméri né njé orientim té tyre, pa ndonjé plotni
psikologjike e jetésore. Naimi nuk mund ta shohé njeriun né totalitetin e tij, sepse ai pér
té éshté vetém i miré, ose vetém i keq; ose vetém bartés i drités, ose vetém bartés i
errésirés. A mund té jeté personazhi i epit ashtu i thjeshtésuar? Mbase, mé paré se sa i
romanit. Por, a mund té jeté kclektivi njerézor i pérbéré vetém prej subjektesh ashtu té
diferencuara? Sikur té krijohej njé kolektiv asisoji atéheré né njerén ané do té ishte vetém
parajsé, kurse né anén tjetér vetém skéterré. Kjo pjesa e dyté e botés me siguri do té

kasapitej dhe do té shkatérrohej furishém: té kégiat nuk mund ta ¢ojné fare mesveti.

Megenése Naimi zakonisht nuk ia shpie né krye té vérejé kundérthéniet gé
ekzistojné brenda dukurivet, ashtu sikundér nuk véren se, théné me fjalé té Marksit, njé

gjé ekstreme e mohon veten me té kundértén e vet, edhe mundésia e tij té krijojé vepra



epike té kompletuara artistikisht éshté e pakésuar mjaft nga kéto shkage. Jeta né vepér i
del si pérfytyrimi i rruzullit tokésor: né njerén ané éshté dité e né tjetrén naté. Epet e tij
rrjedhin si lumé i geté, pa ndonjé dramacitet. Njeriu i Naimit ose ka vetédije ose nuk ka
fare. | keqi éshté i verbér né mizoriné e tij, kurse i miri éshté, poashtu, i verbén né
mirésiné e tij. Kujdesin mé té madh poeti ua kushton personazhevet pozitive, duke
reduktuar tepér trajtimin e atyre negative dhe duke pakésuar ashtu edhe mundésiné gé t’i
shquajé artistikisht edhe té parét. Pikérisht pse e thekson mirésiné ai e zben até dikur,
sepse e nxjerr t&é miré prej vetes e jo edhe prej ndi-kesave dhe shkageve té jashtme. E
meta mé e rnadhe e kétyre veprave té Naimit géndron aty se ai pret ¢do varési reciproke,
kauzale, ndérmjet té mirés e té keqges. Pos késaj, veprat e tij epike kané edhe mungesa té
tjera kompozicionale, formale: edhe pérsériten shpesh, edhe rrjedhin monotonishém, edhe
jané té mbytura nga didaskalizmi, nga episodet e payéna né koherencé me térésing,;
mandej, vargjet jané mé shumé verbale se sa metaforike dhe mungon dramaciteti; né
pérgjithési, poeti éshté rné tepér retorik. Ai vetém pérshkruan ngjarjet e ndryshme, pa
véné lidhje té dendur shkakpasojé ndérmjet tyre, pa krijuar konflikte, pa krijuar tension,
pa nxitur lexuesin té kérkojé dicka mé tepér se ¢’jipet nga sipérfagja e tekstit poetik. Né
pérgjithési, ai duket njeri i tretur diku né kohé e hapésiré gé kundron se si pérskaj tij ecin
njerézit dhe, megjithése i don apo urren paskaj, nuk éshté né gjendje té véré aso lidhjesh
dhe raportesh ndérmjet tyre, gé jetén e realitetit ta pércjellé edhe né vepér. Ndonése
pjesémarrja e tij emocionale né ngjarjet historike éshté e madhe, ai nuk mund t’i z&éré si
duhet e sa duhet vibracionet psikike dhe ndjenjore té protagonistéve té tyre. Sa i pérket
Historisé sé Skénderbeut éshté e vérteté se té gjitha personazhet e késaj vepre jané dhéné

né njé dimension, s’jané kompletuar si njeréz mishi e gjaku, s’jané té ploté si genie



psikologjike dhe shogérore. Asnjéri sish nuk shquhet me ndonjé plotni emocionale. Por,
kéndi shikues i Naimit éshté i tillé, kurse vegimet ia arsyeton pozita historike: me
vringllimat ngadhnjimtare té shpatés sé Skénderbeut ai don té zharisé ndjenjat e
bashkéatdhetaréve té vet. Edhepse kjo vepér kap njé periodé lufte té papreré, kur njeriu
péson pérjetime té posacme, kriza, kthesa dhe trajta té gjithfarshme emocionale,
personazhet e saj me pak pérjashtime jané vetém té ravizuar, jané porsi figurantat gé
dalin né skené e s’luejné dot faré roli: té tillé gati té gjithé jané pérpos Skénderbeut. Dhe
ata jané té veguar: mé njerén ané vijné personazhet e ngjyrosur né té zi, e né anén tjetér,
ata né té bardhé. Té parét i karakterizon apetiti gé té pushtojné dhe vetém té pushtojné,
kurse té dytét urrejtja e pashuar ndaj atyre gllabéruesve té lirisé dhe té pavarésisé sé
njeriut. Megjithaté, ky polaritet ndjenjash nuk i kompleton psikologjikisht ato personazhe

mbasi nuk jané té véné né situata dhe konflikte té shumta té botés sé brendshme.

Mbi té gjitha kéto, Historija e Skénderbeut shénon kulmin e pérpjekjeve té
vetédijes patriotike t€ Naim Frashérit, né kohén kur, pothuaj, té gjithé popujt e pushtuar
nga otomanét Kkishin fituar pavarésiné. Prandaj, kétu mé vendosmeénisht se sa pérpara
shtrohet imperativi i luftés, i bashkimit, i liris€. Mungesa e koherencés, e dramacitetit té
veprés éshté shkak i besnikérisé sé autorit ndaj fakturés historike; ajo géndron ndérmjet

njé kronologjie té shkruar né vargje dhe epit.

Si formé, epi ¢faget voné né letérsiné shqipe né krahasim me letérsité kombétare
té popujve té tjeré, porse pérjashtimi mund té keté shkaget e veta. Naimi, vértet, jeton né

Turqi, por shpirtérisht dhe psikikisht e ndjen veten prezent né Atdheun e tij. Epi i tij



duhet té béjé sintezén e virtytit nacional né té gjitha planet me géllim gé té jeté pasqyré e
té kaluarés heroike té Popullit shqgiptar. Duke krahasuar veten, gjendjen e vet me até té
kaluar té lavdishme, shqiptarét duhet té marrin mésim prej saj, té krenohen pse éshté kohé
e zulmés sé tyre té dikurshme dhe té jeté krenaria shkak i forcimit té vetédijes sé tyre. Né
qofté se pajtohemi me pohimin e marksistit hungarez, Lukagit, se forma éshté gjithmoné
me karakter social, atéheré s’éshté pér t’u cuditur pse né literaturén toné krijohen epe aq

VONE.

Historija e Skénderbeut éshté vepér me réndési t¢ madhe né letérsiné toné, né
radhé té paré pérkah efekti qé ka ushtruar né njé moment vendimtar té jetés sé Popullit
shqiptar. Né té. éshté shtruar e zgjidhur njé e vérteté historike: e vérteta e ngadhnjimit
moral té té voglit mbi t¢ madhin. Kjo vepér e afirmon, e ngrit, e humanizon mbrojtjen
kundér dhunés dhe e provon filozofiné aktiviste dhe etikén e Naimit. Ne té gjithé e
njohim, pakashumé, historiné toné kombétare dhe pér ne kjo vepér e Naimit nuk sjell
ndonjé moment a ngjarje té re té historisé sé periudhés sé Skénderbeut. Mirépo, ai qé do
ta lexonte pér heré té paré Historiné e Naimit do té mahnitej nga patriotizmi dhe triméria
e atyre burrave, do té mahnitej nga géndresa e njé populli té vogél né luftén kundér
armikut shuméfish mé té madh. Kjo vepér né té vérteté éshté apotheozé e trimérisé, e
nderit, e burrénisé, e krenarisé e rnbi té gjitha apotheczé e lirisé dhe e pavarésisé. Aty
éshté shprehur filozofia e Namit, humaniteti i tij dhe morali i larté liridashés. ldeja
filozofike e késaj vepre éshté kuptimplote: aty vérehet se sa e mundimshme, por kurré e
koté, éshté lufta e té mirés kundér té keges dhe aty mund té shihet se e kegja duke mos

zgjedhur mjetet i kanoset njeriut, shogérisé, té mirés né jeté. Poeti ia ngrit monumentin



meditativ-poetik té mirés dhe géndresés njerézore, shpresés dhe ngadhnjimit té saj.
Skénderbeu éshté vazhdimisht ngadhnjimtar, sepse éshté vén né shérbimin e té mirés dhe
té té drejtés; ai lufton njézet e pesé vjet pa pésuar asnjé humbje; pér mé tepér mbi fitoret e
tij luftarake géndrojné fitoret e tij morale e njerézore. Né vizionin e Naimit ai éshté
inkarnacion 1 té gjitha virtytevet gé¢ mund té sintetizojé njé pris e burré shteti.
Skénderbeun e ven poeti né piedestalin e Prometheut, kurse armikun e tij, pushtuesin, né
piedestalin e Tanatosit. Ngado qé té shkojé, Skénderbeu sjell me vete gézim, lumturi,
mirégenie; e ngado gé té shkojé pushtuesi sjell me vete kob, zi, kufoma, skamje, uri,
robéri. Né ballafagimin e kétyre dy fugive éshté shprehur lufta jetike e njerézimit
liridashés kundér pjesés sé tij té errét, éshté shprehur lufta e Njeriut kundér Satanés. Dhe
kjo lufté e kétyre dy parimeve kundérshtaré éshté e gjaté, éshté e véshtiré, sepse e kegja
éshté si hidra: porsa i pret kokén, menjéheré i del tjetra. Edhe orvatjet e njeriut, prandaj
duhet té jené té papushueshme, ashtu sikundér nuk shihet Skénderbeu me ushtriné e vet té
marré frymé lirisht asnjé cast. Historija e Skénderbeut éshté pérplot gjak, kufoma, varre

né njé ané dhe ngadhjim njeriu, krenari e anteizém, nga ana tjetér.

Edhepse nuk largohet gati fare prej dokumentit historik té Barletit, Naimi i jep
dimensione té gjera fytyrés madhore té Skénderbeut dhe e ngrit até njeri (t& ngritur me
veprat e veta luftarake dhe morale) né nivelin e simbolit kombétar té luftés pér liri e
pavarési. Né té vérteté, Skénderbeu éshté mit kolektiv i Popullit shgiptar dhe Naimi i
nxjerr né drité edhe njéheré té gjitha anét e domethénies sé kétij miti. Né kuptimin e
fjalés mit duhet té béhet njé dallim: derisa mitet kolektive, simbas Jungut, ruhen rrugés sé

ndérdijes, miti i Skénderbeut né kuptimin e Naimit éshté njé realitet historik, i cili éshté



ruajtur dhe ruhet né vetédijen e popullit. Shémbélltyra e tij né veprén e Naimit zgjerohet
né shumé drejtime e shumé sfera. Né kohén e kétij trimi Naimi sheh mirégenie, rehati dhe
barazi shogérore, edhepse e vérteta histori ke nuk éshté e tillé. Heroi i tij éshté i madh jo
vetém si ushtarak, burré shteti e pris, ve¢se mbi té gjitha si njeri. Prej historisé mund té
mésohet se sulmet e pareshtura té hidrés turke e kishin shkretuar vendin, e kishin ralluar
popullsing, e kishin shtuar mjerimin e dergjén fizike. Po romantiku Naim nuk ka sy as
veshé pér até kataklizmé sociale dhe shoqérore: ai don té shohé vetém fuqiné e
ngadhjimit moral dhe patriotik t& njeriut. Me njé fjalé, até e intereson vetém ana morale
dhe patriotike e historisé dhe kéto aspekte té saj i afirmon me téra mjetet e shprehjes: me
figura e retorike. Askush né letérsiné shqipe nuk i1 ka shkruar kési hymni trimérisé,
madhéshtisé historike té popullit té vet né njé periudhé tragjike té tij me té vértet; askush
para as mbas tij nuk e ka ngritur aq lart Skénderbeun, duke e béré Antej gé merr fuginé
prej popullit té vet, prej djemve e trimave shqiptaré. Skénderbeu i tij nuk éshté i vetmuar
sikundér mund té jené dhe né realitet jané heronjt e epevet; ai ka masén e gjeré mbas
vetes dhe Kkjo i kushtéson fitoret e tij. Prej saj, prej entuziazmit dhe patriotizmit té késaj

mase ai merr frymézimin, fuging, shpresén, durimin dhe géndresén.

Historija e Skénderbeut éshté njé poemé e tragjikés soné kombétare, por edhe
poemé e krenarisé soné. Poezia e saj i éshté kushtuar ngadhnjimit té ndjenjés liridashése,
ngadhnjimit t& moralit dhe té dinjitetit njerézor. Né te fiton fugia, por ngadhjen nderi,
bujaria, patriotizmi. Né kété vepér ushtrojné triméria e géndresa, sepse jané té frymézuara
prej vetédijes mbi luftén e drejté pér mbrojtjen e integritetit kombétar. Historija e Naimit

éshté njé histori e trimérisé, histori e flijimit pér idelain mé té larté e mé té shenjté té



njeriut: Liriné. Skénderbeun, heroin e kétij epi nuk e asgjésojné sulmet e pareshtura dhe
vringllimat e njémbasnjéshme té shpatés sé armikut; ate s’e asgjésojné as njeriu i térbuar,

as hekuri, as celiku: até e herr fizikisht vetém vdekja, kjo imanencé e jetés njerézore:

Até gé s’e zinte shpata
dhe ushta, e shigjeta,
smundja me duar té thata

nér roba e shtu e shkreta!

(XXI)

Késhtu, njeriu i ngritur me fuginé e poezisé né piedestalin e Mbinjeriut, sillet né
nivelin e genies njerézore, késaj genie t& mortshme, thuase poeti don té japé kété porosi:
edhe disfata edhe fitorja né fund jané disfaté para fugisé sé domosdosé jetésore gé i thoné
vdekje. Mirépo, edhe ajo gé é&shté théné pérpara, ai heroizém tragjik, gé éshté ngritur e
béré mit i historisé népér emrin e Skénderbeut, ruan porosiné tjetér: vdesin njerézit, por
s’vdesin orvatjet dhe pésimet e tyre. Vdekja e Skénderbeut sipas domosdosé sé natyrés né
té vérteté éshté vdekje e famshme, vdekje gé té lind gjithnjé e mé i madh para breznive, si
simbol i géndresés dhe i trimérisé sé pashoge gé frymézon, gé sjell nder, gé e méson
njeriun té béjé cmos pér té débuar té kegen nga gjinia njerézore. Tamam si¢ ka théné

Herakliti: “Vdekje e famshme (qé) ka dhurate t& madhe”.

Le té vlejé kjo edhe pér Trimin, edhe pér Poetin. (1968)

7. Naim Frashéri né pérvjetorin e Lidhjes Shqiptare té Prizrenit



Njéra prej ngjarjeve mé té réndésishme, mé té médha, mé vendimtare né historiné
shqiptare té shekullit XIX éshté Lidhja Shqiptare e Prizrenit, e cila ka shénuar kulmin e
pérpjekjeve pér arsimin, integritetin shpirtéror dhe, rné né fund, clirimin e kétij populli
prej sundimit té huaj. Ashtu si¢ ka mbérrijtur Heroi i tij mé i dashur, Skénderbeu, té
identifikohet me idealin liridashés té shqiptaréve né shekullin XV dhe, madje, né té gjithé
shekujt e pastajmé, po ashtu ka mbérrijtur Naim Frashéri té identifikohet me idealin

poetik, arsimor, kulturor té popullit té tij né gjysmén e dyté té shekullit té kaluar.

Naim Frashéri éshté njéri prej poetéve mé té médhenj té Rilindjes kombétare, i
cili me veprén e tij ka pérgatitur dhe, njékohésisht, i ka vazhduar idealet e larta té Lidhjes
Ssé Prizrenit. Pér mé tepér, mund té thuhet se ashtu sikundér éshté béré véllau i tij, Abdyli,
simbol i diplomacisé sé saj, kurse véllau tjetér, Samiu, simbol i ideologjisé sé saj, ashtu
éshté béré Naimi simboli i ndjenjés sé saj. Eshté plotésisht e kuptueshme, prandaj, pse
sivjet, me rastin e 100 vjetorit té Lidhjes Shqiptare té Prizrenit, né tubimet shkencore gé
jané organizuar né Tirané dhe né Prishting, emri i Naim Frashérit éshté pérmendur aq
shpesh, pse aq kujdes i éshté kushtuar krijimtarisé sé tij dhe pse, mé né fund, jané
ribotuar edhe disa prej veprave té tij. Eshté paré dhe konstatuar edhe njé heré se pa
njohjen e krijimtarisé sé tij nuk mund té njohim si¢ duhet, nuk mund té njohim plotésisht,
nuk mund ’t& ndjejmé shpirtin e shqiptaréve né até kohé. Eshté paré ashtu se pa njohjen e

veprés sé tij historia mbetet, kryesisht, njé kronologji.



Pér Naim Frashérin dhe veprén e tij, vértet, éshté shkruar mjaft dhe vazhdimisht,
né ményré té vecanté mbas Luftés sé Dyté Botérore. Nuk mund té thuhet, ndérkag, se aq
kujdes i éshté kushtuar edhe ribotimit té veprave té tij, sado nuk mund té mohohet se
Naimi éshté njéri prej klasikéve mé té ribotuar té letérsisé shqipe. Pse nuk mund té thuhet
ashtu? Nuk mund té thuhet ashtu pér arsye se as shtatédhjeté e teté vjet mbas vdekjes sé
tij nuk éshté béré pérgatitja kritike shkencore e kompletit té veprave té tij. Eshté e vérteté
se disa prej veprave té tij, sikundér éshté Historija e Skénderbeut, jané pérgatitur
shkencérisht dhe jané botuar njé heré né Tirané e, pastaj, edhe né Prishtiné, por pjesa mé
e madhe e veprave té tij té tjera jané botuar dhe ribotuar, kur né njé shtépi botuese, e kur
né njé tjetér, pa kritere mé rigoroze botuese. Ashtu, sikundér éshté theksuar né artikullin
Botimet kritike dhe ilustrimet, t€ botuar né librin Anatomia e Kulturés, gabimet e
botimeve té para té Naimit dhe gabimet e botimeve té dyta, kur mé shumé e kur mé pak,
jané pérséritur apo edhe shtuar né botimet e mévonshme. Pérgatitja kritike e veprave
komplete té Naim Frashérit ishte, prandaj, njé prej detyrave té réndésishme té filologjisé
shqiptare, gé éshté dashur té fillohet disa vjet pérpara dhe té realizohet sivjet, né 100
vjetorin e Lidhjes Shqiptare té Prizrenit. Me gené se njé puné e tillé nuk éshté filluar prej
institucioneve pérkatése, gé njé puné té tillé mund ta béjné, Edicioni i Botimeve i
Ndérmarrjes Gazetaré Botuese dhe Grafike Rilindja i ka hyré botimit t€ veprave té
zgjedhura té Naimit, ku do té pérfshiheshin pjesa mé e madhe e shkrimeve té tij. Ky
botim pretendon té jeté realizim i kétij géllimi. Mund té thuhet késhtu pér arsye se kétu
hyjné edhe disa prej veprave té Naim Frashérit qé mbas luftés sé fundit ose nuk jané
ribotuar fare, ose jané ribotuar vetém pjesérisht; kétu hyné, gjithashtu, edhe ndonjéra prej

veprave té tij gé s’éshté ribotuar kurré, as para luftés sé fundit. Pér té gjitha kéto arsye



pérgatitja pér shtyp e kétyre veprave té Naimit ishte njé puné posacgérisht e véshtiré jo
vetém né piképamje profesionale, por edhe thjesht fizikisht. Eshté dashur té gjenden
botimet e tij té para sidomos té veprave gé s’jané ribotuar apo té atyre qé jané ribotuar me
shkurtime té médha, éshté dashur té mikrofilmohen numri mé i madh i tyre (Vjersha pér
mésonjétoret té para, Parajsa dhe Fjala fluturake. Déshira e vérteté e Shqipétarévet,
Fletorja e bektashinjét, lliadhé e Omirit, Istori e Shqipérisé, E kéndimit cunavet —
Kéndonjéloreja, Istori e pérgjithéshme, Diturité pér mésonjétoret té para); éshté dashur
gé mikrofilmat té zhvillohen né fotokopje; éshté dashur gé fotokopjet té nxirren né
maqginé shkrimi; éshté dashur gé botimet e para té kthehen me alfabetin e sotém dhe,
mandej, rishtazi, té nxirren né maqiné shkrimi. Né fund éshté dashur té béhet krahasimi i
tekstit t& shtypur né maginé shkrimi me fotokopjen, ose krahasimi i disa botimeve pér té
evituar pagartésité e filmit né disa fage, apo pér té paré ndryshimet eventuale. Pérgatitja e
veprave té zgjedhura té njé autori té tradités, gé objektivisht duhet té kalojé népér njé
proces té kétillé té ndérlikuar pune, éshté e kuptueshme té keté t€ meta: edhe té vogla, po
aq mé tepér té médha né dy rrafshe themelore: né rrafshin historiko letrar dhe né rrafshin
drejtshkrimor gjuhésor. Pér kété arsye i lejova vetes té drejtén té them se ky komplet gé
boton Rilindja éshté kompleti rné i kompletuar vetém pérkah véllimi, domethéné vetém
pérkah numri i veprave té Naimit gé dalin njéra skaj tjetrés. Po edhe né kété piképamje
duhen dhéné disa sgarime. Né kété botim té veprave té zgjedhura t€ Naim Frashérit
mungojné veprat shkollore sikundér jané Diturité pér mésonjétoret té para, Istori e
Shqipérisé, Istori e pérgjithéshme dhe E kéndimit cunavet — Kéndonjétoreja: né kushtet
e sotme Kkulturore, ato s’mund té botohen pa aparaturé kritike shkencore sepse me

pérgindjen mé té madhe té njohurive jané tejkaluar; mungon poema e shkruar gregisht O



eros (Dashuria), pérkthimin e sé cilés né shqip nuk kam mundur ta siguroj né kohén e
duhur derisa ishte e mundshme gé té futet né vendin e vet; né disa prej poezive, té
poemave dhe té shkrimeve té tij té tjera, sikundér jané Parajsa dhe Fjala fluturake,
Déshira e vérteté e Shqgipétarévet, Mésimet, Fletore e bektashinjét, e té tjera, éshté dashur
té béhen shkurtime mé té vogla apo mé té médha gé me shpjegimet kritike shkencore
s’do té béheshin. Pérkundér té gjitha kétyre té metave, ky botim i sjell lexuesit né njé
komplet pjesén mé té madhe dhe mé té miré té veprave té Naim Frashérit; pér mé tepér,
ky komplet i sjell lexuesit disa prej veprave té Naimit, gé ai pérpara s’ka pasur rastin t’i
keté né duar. Le té thuhet, prandaj, se edhe pér kété shkak, e jo vetém pse del me rastin e
100 vjetorit té Lidhjes Shqiptare té Prizrenit, ky botim i veprave té zgjedhura té poetit dhe
té mésuesit t¢ madh kombétar, Naim Frashérit, i bén nder iniciativés sé Edicionit té

Botimeve té Rilindjes.

Botimi kritik i veprave komplete t¢ Naim Frashérit, le t&é mbetet edhe mé tutje

detyré e filologjisé shqiptare.

Rexhep Qosja
1978

Prishtiné



